
Sultan Kelantan kurnia 30 tukun tiruan di 
perairan Pasir Puteh

Merafak sembah dan 
junjung kasih setinggi-
tinggi penghargaan 
Kebawah Duli Yang Maha 
Mulia Sultan Muhammad 
V atas perkenan tuanku 
dalam pengurniaan 30 
buah tukun tiruan untuk 
dilabuhkan di perairan laut 
Pasir Puteh, Kelantan,” 

Oleh: Irham Hilmi Hashim

KOTA DARULNAIM, 30 Ogos 
– Kebawah Duli Yang Maha Mulia 
Sultan Kelantan Sultan Muham-
mad V berkenan mengurniakan 30 
tukun tiruan untuk dilabuhkan di 
perairan Pasir Puteh sebagai usa-
ha memperkayakan habitat marin, 
meningkatkan sumber perikanan 
serta memberi manfaat kepada ko-
muniti nelayan di Kelantan.

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 
berkata, pengurniaan itu mencer-
minkan keprihatinan baginda ter-
hadap kelestarian ekosistem marin 
dan sumber rezeki rakyat yang 
bergantung kepada sektor peri-
kanan.

“Merafak sembah dan junjung 
kasih setinggi-tinggi penghargaan 
Kebawah Duli Yang Maha Mulia 
Sultan Muhammad V atas perk-
enan tuanku dalam pengurniaan 
30 buah tukun tiruan untuk dilabu-
hkan di perairan laut Pasir Puteh, 
Kelantan,” katanya.

Beliau berkata demikian me-
nerusi perkongsian di media so-

sial selepas menghadiri Program 
Melabuh Tukun Tiruan Kurniaan 
KDYMM Sultan Kelantan di pe-
rairan Pasir Puteh pada 27 Ogos.

Katanya, pembinaan dan pelabu-
han tukun tiruan merupakan antara 
pendekatan penting dalam menye-
diakan habitat baharu bagi hidupan 
marin, sekali gus menyokong usa-
ha memastikan sumber perikanan 
kekal mampan.

“Bagi tahun 2026, sebanyak 72 
tukun tiruan akan dilabuhkan di pe-
rairan Kelantan melibatkan perun-
tukan RM1.7 juta.

“Secara keseluruhan, Jabatan 
Perikanan Malaysia telah melabu-
hkan 400 tukun pelbagai jenis di 
perairan Kelantan sejak 2007 hing-
ga 2026 dengan jumlah peruntukan 
RM8.46 juta.

“Pelaksanaan secara berteru-
san itu penting dalam menyokong 
pemuliharaan ekosistem marin, 
kelangsungan sumber perikanan 
dan sekuriti makanan, di samping 
memberi manfaat ekonomi kepada 
komuniti nelayan,” jelasnya.

Dato’ Mohd Saripudin juga me-
maklumkan, usaha melabuhkan 

tukun tiruan akan diteruskan dari 
semasa ke semasa bagi memas-
tikan khazanah perikanan negeri 
dapat dipelihara dan dimanfaatkan 
secara mampan.

Beliau berharap pengurniaan 
30 tukun tiruan oleh Sultan Mu-
hammad V itu turut menjadi pe-
mangkin kepada usaha berterusan 
memulihara sumber laut demi kes-
ejahteraan rakyat.

“Daulat Tuanku. Semoga usaha 
ini terus menjadi asbab kepada ke-
limpahan hasil laut dan kesejahter-
aan rakyat Kelantan,” ujarnya.

KOTA DARULNAIM, 30 Ogos 
-  Keberangkatan Tengku Mahko-
ta Kelantan Yang Teramat Mulia 
Tengku Muhammad Fakhry Petra 
ibni Almarhum Sultan Ismail Pet-
ra ke Malaysia Agriculture, Horti-
culture and Agrotourism (MAHA) 
2026 di Malaysia Agro Exposition 
Park Serdang (MAEPS) menyun-
tik semangat dalam memperkukuh 
dan mengangkat potensi sektor 
pertanian, agro serta agropelancon-
gan negeri Kelantan ke tahap lebih 
tinggi.

Demikian kenyataan Timbalan 
Menteri Besar YB Dato’ Dr Mo-
hamed Fadzli Dato’ Hassan di me-
dia sosial, pada Sabtu.

“Semoga keberkatan keberang-
katan Yang Teramat Mulia sentiasa 
mengiringi segala usaha dan ikhtiar 
dalam memperkasa sektor pertani-
an, memperluas peluang ekonomi 
serta mengangkat produk dan hasil 

anak Kelantan agar terus berkem-
bang, berdaya saing dan mendap-
at tempat di peringkat yang lebih 
luas,” katanya.

Menurutnya, Pavilion Kelantan 
turut mengetengahkan pelbagai 
produk dan hasil keluaran negeri, 
termasuk produk makanan, paka-
ian, hasil pertanian serta produk 
usahawan tempatan yang mencer-
minkan keunikan, kreativiti dan 
kekuatan ekonomi rakyat Kelan-
tan.

Ujarnya, pameran pelbagai pro-
duk dari Kelantan tersebut mencer-
minkan wajah negeri itu yang kaya 
dengan hasil bumi, warisan dan 
kreativiti anak negeri.

“Ayuh kita terus menyokong 
dan mengangkat produk usahawan 
Kelantan agar semakin dikenali 
dan menembusi pasaran yang lebih 
luas.

“Jemput hadir ke Pavilion 
Rumah Kelantan, MAHA 2026, 
MAEPS Serdang dari 28 Ogos 

hingga 6 September 2026. Sokon-
gan dan kunjungan anda amat ber-
makna buat usahawan serta anak-
anak Kelantan,” serunya.

Terdahulu beliau menyambut 
dan mengiringi Yang Teramat 
Mulia Tengku Mahkota Kelantan 
melawat MAHA 2026, semalam. 

Turut hadir, Exco Pertanian, In-
dustri Agromakanan dan Komoditi 
YB Dato’ Tuan Mohd Saripudin 
Tuan Ismail dan timbalannya, YB 
Dato’ Shaari Mat Hussain.

Keberangkatan Tengku Mahkota Kelantan 
ke MAHA 2026 suntik semangat sektor 
pertanian negeri

Kemerdekaan beri kuasa tentukan haluan 
negara – MB Kelantan

KOTA BHARU, 31 Ogos - Ke-
merdekaan memberi kuasa kepada 
pemerintah untuk menentukan hal-
uan negara, membina masa depan 
dan mengangkat martabat tanah air 
mengikut acuan sendiri.

Demikian kenyataan Menteri 
Besar Kelantan YAB Dato’ Pan-
glima Perang Ustaz Dato’ Mohd 
Nassuruddin Daud ketika men-
yampaikan perutusan Sambutan 
Hari Kemerdekaan ke-69, 2026 
peringkat Negeri Kelantan, di Sta-
dium Sultan Muhammad IV, di sini 
malam tadi.

Kenyataan tersebut disaksikan 
puluhan ribu rakyat Kelantan me-
menuhi setiap ruang stadium ber-
sama ribuan lagi warga maya yang 
menonton secara dalam talian mel-
alui pautan https://www.facebook.
com/share/v/19VaKgeJw5/

Beliau berkata, kemerdekaan 
bermaksud bebas daripada ceng-
kaman penjajahan serta mampu 
berdiri sendiri dalam menentukan 
haluan negara, tanpa lagi mengi-
kut kehendak atau telunjuk kuasa 
asing.

“Bagi kita sebagai umat Islam, 
kemerdekaan yang dicapai mem-
beri peluang dan ruang kepada kita 

untuk membangunkan negara agar 
selari dengan kehendak al-Quran 
dan al-Sunnah.

“Negara Madinah yang dib-
angunkan oleh Rasulullah SAW 
menjadi contoh abadi dan asas 
yang kukuh untuk membangunkan 
negara Malaysia yang kita kasihi 
ini,” jelasnya.

Menurut Menteri Besar lagi,  
semangat hubbul watan dan jiwa 
merdeka perlu diterapkan dengan 
menjadikan petunjuk al-Quran 
sebagai asas dalam memimpin 
rakyat, membangunkan negeri, 
memakmurkan tanah air serta men-
corakkan masa depan negara den-

gan penuh keyakinan.
Mengulas tema Sambutan Hari 

Kebangsaan tahun ini iaitu “Ma-
laysia Madani, Kesejahteraan 
Dinikmati: Penghayatan Mem-
bangun Bersama Islam” beliau 
memaklumkan, tema berkenaan 
mencerminkan hasrat untuk mem-
bina sebuah negara yang maju, 
makmur dan sejahtera berteraskan 
nilai-nilai Islam.

“Pembangunan atau kemajuan 
yang ingin dicapai tidak boleh 
sama sekali menyisihkan kepentin-
gan Islam dalam setiap matlamat 
dan wawasan yang ingin dicapai,” 
ujarnya.

MAIK catat peningkatan kutipan wakaf tunai 
38.44 peratus

60 peserta MGQ khatam al-Quran, 22 terima 
anugerah pada Majlis Hubbun Nabi

Oleh: Irham Hilmi Hashim

KOTA BHARU, 27 Ogos - Ku-
tipan wakaf tunai Majlis Agama 
Islam dan Adat Istiadat Melayu 
Kelantan (MAIK) bagi tempoh Jan-
uari hingga 22 Ogos 2026 mencat-
atkan jumlah RM1.374 juta, men-
ingkat RM381,550.38 atau 38.44 
peratus berbanding RM992,493.69 
bagi tempoh sama tahun lalu.

Yang Dipertua MAIK yang 
juga Tengku Temenggong Kelan-
tan YBM Tengku Tan Sri Dato’ 
Mohamad Rizam Tengku Ab-
dul Aziz berkata peningkatan itu 
mencerminkan perkembangan 
memberangsangkan dalam prestasi 
kutipan wakaf tunai MAIK.

Katanya daripada dana wakaf 
tunai, MAIK telah melaksanakan 
sebanyak 16 projek berimpak den-
gan jumlah keseluruhan peruntu-
kan RM1,196,961.42.

“Antara projek dengan perun-
tukan tertinggi ialah baik pulih 
Sekolah Maahad Tahfiz Al-Quran 
(MAIK) Pendek, Kota Bharu ber-
jumlah RM217,254.92.

“Diikuti sumbangan mesin ul-
trasound kepada Hospital Gua 
Musang sebanyak RM199,000, 
pembinaan dan pemasangan tela-
ga tiub di Surau Kampung Manok, 
Pos Sungai Rual, Jeli sebanyak 
RM170,000 dan penyediaan mesin 

katarak di Hospital Tanah Merah 
sebanyak RM117,428.

“Selain itu, baik pulih bekalan air 
Tandak di Jajahan Jeli turut mener-
ima peruntukan RM92,228.50.”

Beliau berkata demikian  pada 
majlis Pelancaran Bulan Wakaf 
MAIK 2026 di sebuah hotel di sini, 
semalam.

Tambahnya, pelaksanaan projek 
berkenaan membuktikan sumban-
gan wakaf tunai yang diamanahkan 
masyarakat bukan sekadar dikum-
pulkan, sebaliknya diterjemahkan 
kepada manfaat nyata dalam bi-
dang pendidikan, kesihatan, keba-
jikan dan kemudahan asas untuk 
rakyat Kelantan. 

Katanya, MAIK selaku badan 
pengawal tunggal harta wakaf di 
Kelantan sentiasa terbuka terh-
adap perkembangan dan keperluan 
semasa bagi memastikan instru-
men wakaf diperkasakan serta di-

urus secara lebih dinamik dengan 
hukum syarak kekal menjadi paksi 
utama.

“Pengurusan wakaf pada hari 
ini semakin mencabar, khususnya 
dengan kemunculan pelbagai ino-
vasi produk wakaf di pasaran.

“Perkembangan ini merupakan 
petanda amat positif kerana menun-
jukkan wakaf semakin mendapat 
perhatian pelbagai pihak, sekali 
gus membuka ruang untuk produk 
dan instrumen wakaf dibangunkan 
secara lebih kontemporari, profe-
sional dan berorientasikan keperlu-
an semasa,” ujarnya.

Tengku Tan Sri Dato’ Mohd 
Rizam turut merakamkan peng-
hargaan kepada Kerajaan Kelantan 
atas kelulusan Mesyuarat Kerajaan 
pada 31 Disember 2025 yang mem-
bawa kepada pelaksanaan Peke-
liling Pengarah Tanah dan Galian 
Bilangan 7 Tahun 2026.

Katanya, penambahbaikan 
prosedur itu mempermudah urusan 
perwakafan tanah kepada MAIK 
melalui pendekatan pusat sehen-
ti, termasuk permohonan serentak 
bagi penyerahan balik dan periza-
ban tanah.

Beliau memaklumkan, inisiatif 
berkenaan diyakini mampu mengu-
rangkan birokrasi dan memangkin 
penyertaan masyarakat dalam 
melaksanakan ibadah wakaf, se-
terusnya menyumbang kepada us-
aha memperkasakan sosioekonomi 
ummah di Kelantan.

Beliau turut berharap wakaf 
menjadi nadi dalam kehidupan 
masyarakat Kelantan dan terus 
diperkasakan menerusi pelbagai 
program serta projek pembangu-
nan yang lebih mapan, bernilai 
tinggi, dinamik, komprehensif dan 
kontemporari, selaras dengan ke-
hendak hukum syarak.

KOTA BHARU, 24 Ogos – Se-
banyak 60 peserta program Mem-
bina Generasi Quran (MGQ) ber-
jaya mengkhatam al-Quran dengan 
bacaan mengikut tajwid dan 
makhraj sejak program itu dilak-
sanakan pada 2022.

Antara jumlah itu, 22 peserta 
masing-masing 11 peserta daripada 
kategori kanak-kanak dan 11 pe-
serta daripada kategori remaja me-
nerima anugerah pada Majlis Hub-

bun Nabi SAW Peringkat Negeri 
Kelantan bagi tahun 1448 Hijrah 
bersamaan 2026, hari ini.

Exco Pembangunan Islam, 
Dakwah, Penerangan dan Hubu-
ngan Seranta YB Mohd Asri Mat 
Daud berkata, pencapaian tersebut 
membuktikan usaha memperkukuh 
penguasaan al-Quran dalam kalan-
gan generasi muda menerusi pro-
gram MGQ yang dilaksanakan di 
seluruh negeri.

Menurutnya, program MGQ 

telah melaksanakan kelas al-Quran 
di 11 jajahan dengan melibatkan 
dua kategori peserta; kanak-kanak 
berusia empat hingga 12 tahun dan 
remaja berumur 13 hingga 17 ta-
hun.

“Alhamdulillah, sejak tahun 
2022 sehingga kini, seramai 60 pe-
serta telah berjaya khatam al-Quran 
dengan bacaan yang mengikut 
tajwid dan makhraj yang betul,” 
katanya pada Majlis Hubbun Nabi 
SAW Peringkat Negeri Kelantan 

di Dewan Besar Yayasan Islam 
Kelantan (YIK), di sini, hari ini.

Menurutnya, kerajaan negeri 
melalui Jabatan Hal Ehwal Agama 
Islam Negeri Kelantan (JAHEAIK) 
akan memperluaskan lagi program 
tersebut bagi meningkatkan jumlah 
peserta yang berjaya khatam al-
Quran di seluruh jajahan.

Sehubungan itu, beliau berharap 
usaha berkenaan dapat diperluas-
kan sehingga tidak ada seorang pun 
rakyat di Kelantan yang tidak boleh 
membaca al-Quran al-Karim.

Pada masa sama, beliau menye-
ru Ahli-ahli Yang Berhormat dan 
pemimpin di setiap jajahan supaya 
bersama-sama memastikan mas-
yarakat setempat tidak meninggal-
kan solat fardu lima waktu serta 
mempunyai keupayaan membaca 
al-Quran.

Kerajaan negeri komited pertahankam 
perundangan syariah Kelantan
KOTA DARULNAIM, 26 Ogos 
– Kerajaan Negeri Kelantan kekal 
komited mempertahan dan melak-
sanakan perundangan syariah di 
negeri ini melalui ruang lingkup 
perundangan yang dibenarkan, 
selain bersedia menghadapi seba-
rang cabaran perundangan terhadap 
enakmen yang diluluskan.

Timbalan Menteri Besar Kelan-
tan YB Dato’ Dr. Mohamed Fadz-
li Hassan berkata, kerajaan negeri 
bersedia berhadapan dengan proses 
perundangan sekiranya enakmen 
berkenaan dicabar di mahkamah, 
termasuk menggubal semula un-
dang-undang tersebut sekiranya ia 
dibatalkan.

Menurutnya, sesuatu un-
dang-undang sememangnya ter-
buka untuk dicabar dan menjadi 
tanggungjawab mahkamah untuk 
menentukan sama ada cabaran berk-
enaan mempunyai asas atau sebali-
knya.

Beliau berkata demikian keti-
ka menjawab persoalan wartawan 
pada sidang media selepas  Mesyu-
arat Kerajaan Negeri di Kota Darul 
Naim, hari ini.

Menurutnya, proses penggubal-
an enakmen berkenaan dilaksana-
kan secara teliti dengan melibatkan 

pandangan pakar perundangan, 
Jemaah Ulama Majlis Agama Islam 
Kelantan (MAIK) yang terdiri dar-
ipada pelbagai latar belakang serta 
dua pakar perlembagaan dari uni-
versiti tempatan. 

“Draf undang-undang ini telah 
melalui saringan ketat dan penam-
bahbaikan berdasarkan teguran 
pakar sebelum diluluskan oleh Ja-
watankuasa Teknikal, Jawatankua-
sa Induk, Jemaah Ulama MAIK, 
Majlis Mesyuarat Kerajaan Negeri 
dan akhirnya dibentangkan di De-
wan Undangan Negeri,” jelasnya.

Dalam pada itu, kerajaan negeri 
turut merujuk Perlembagaan Perse-
kutuan serta diktum atau alasan 
penghakiman Ketua Hakim Negara 
Tun Tengku Maimun Tuan Mat da-
lam kes terdahulu sebagai sebahagi-
an daripada proses penggubalan.

Menurutnya lagi, undang-un-
dang tersebut dirangka supaya 

selaras dengan kerangka Perlem-
bagaan Persekutuan serta disusun 
mengikut hierarki Maqasid Syari-
ah.

Beliau memaklumkan, kesala-
han berkaitan agama dan syariat 
Islam yang digubal melalui perun-
dangan berkenaan berada dalam 
bidang kuasa Mahkamah Syariah 
negeri.

Sehubungan itu, beliau men-
jelaskan, fungsi Dewan Negeri 
(DUN) sebagai badan legislatif 
yang sah adalah untuk menggubal 
dasar dan undang-undang, justeru 
proses tersebut bukan bertujuan un-
tuk mempamerkan kuasa.

Bahkan, menurutnya, matlamat 
undang-undang takzir yang dilulus-
kan adalah bagi mencegah jenayah 
dan mengekalkan keharmonian 
awam, bukannya untuk menzalimi 
mana-mana pihak.

“Hukuman hanya dijatuhkan 

oleh mahkamah melalui proses 
pendakwaan yang adil, bukan oleh 
kerajaan secara sewenang-wenang-
nya,” katanya.

Tambahnya, pelaksanaan perun-
dangan syariah dibuat berdasarkan 
kemampuan serta ruang lingkup 
yang dibenarkan melalui perundan-
gan takzir.

Dalam konteks itu, beliau ber-
kata, walaupun enakmen berkaitan 
Qisas dan Hudud telah wujud sejak 
1992, ia masih belum dilaksanakan 
atas tanda penghormatan terhadap 
kerangka undang-undang dan Per-
lembagaan Malaysia.

Pada masa sama, enakmen berk-
enaan kini berada dalam proses 
mendapatkan Royal Assent (Perk-
enan Diraja.)

Selepas proses tersebut selesai, 
enakmen berkenaan akan diwarta-
kan secara rasmi dalam masa ter-
dekat.

Oleh: Irham Hilmi Hashim

Anak muda perlu berani mulakan langkah 
– Datuk Ahmad Marzuk

PENGKALAN CHEPA, 26 Ogos 
- Golongan anak muda perlu berani 
mengambil tindakan dan memula-
kan langkah dalam merealisasikan 
sesuatu yang ingin dibangunkan, 
bukan sekadar berbicara mengenai 
perkara yang ingin dilaksanakan.

Demikian kenyataan Ahli Par-
limen Pengkalan Chepa YB Datuk 
Dr. Ahmad Marzuk Shaary sele-
pas diiringi isteri dan Skuad Kita 
Cakna DUN Panchor menyusuri 
sekitar Mukim Tapang untuk men-

ziarahi penduduk dari rumah ke ru-
mah, pada Ahad.

Menurutnya, kunjungan terse-
but memberi peluang kepada be-
liau untuk melihat lebih dekat ke-
hidupan masyarakat yang sedang 
berdepan ujian kesihatan serta kes-
ukaran hidup.

“Di celah perjalanan, kami sing-
gah di kedai kopi, duduk bersama 
anak-anak muda dan menyantuni 
kehidupan dari jarak yang lebih 
dekat.

“Di situlah realiti berbicara 

sendiri tentang kesukaran yang 
dipikul, keresahan yang tersimpan 
dan ikhtiar mencari rezeki yang ter-
us digerakkan dalam keterbatasan, 
sambil menjaga orang tua,” katan-
ya di laman rasmi, semalam.

Datuk Dr. Ahmad Marzuk 
berkata, keterbatasan masa dan 
banyaknya tugasan perlu dilihat 
sebagai dorongan untuk terus beru-
saha memenuhi harapan masyar-
akat yang sentiasa mengharapkan 
perhatian dan tindakan.

Tambahnya, setiap individu 

mempunyai kepentingan dan tu-
juan yang berbeza, menyebabkan 
pandangan serta suara yang dis-
ampaikan juga tidak semestinya 
sama.

“Bicara ada pentas dan batasn-
ya. Sejauh mana pun pergi, akhirn-
ya berhenti di hujung bibir. Kerja 
pula mempunyai kaki. Ia berjalan 
lebih jauh dan meninggalkan 
bekas,” ujarnya.

Sehubungan itu, beliau turut 
menitipkan pesanan kepada anak-
anak muda yang ditemui supaya 
tidak hanya bercakap mengenai 
apa yang ingin dibina, sebaliknya 
berani memulakan langkah.

“Jangan hanya berbicara ten-
tang apa yang mahu dibina. Mula-
kan langkah.

“Kerana kejayaan dan penyel-
esaian bermula dengan tindakan, 
bukan bicara sambil menunggu 
hasilnya,” jelasnya.

Oleh: Syamimi Manah

KOTA DARULNAIM, 25 Ogos 
— Menteri Besar Kelantan YAB 
Dato’ Panglima Perang Ustaz 
Dato’ Mohd Nassuruddin Daud 
menggariskan lima perkara utama 
bagi menterjemahkan kecintaan 
kepada Rasulullah SAW. 

Lima perkara tersebut adalah 
meyakini Islam sebagai cara hidup 
yang lengkap dan menyeluruh, 
memperkasa kefahaman ilmu aga-
ma serta melazimi sunnah Baginda 
dalam kehidupan seharian.

Beliau berkata, dua lagi perka-
ra yang perlu diberi perhatian ialah 
mengaktifkan gerak kerja dakwah 
di segenap lapangan secara berhik-
mah dan penuh kasih sayang serta 
mengukuhkan agenda perpaduan 
ummah berteraskan iman dan tak-
wa kepada Allah SWT.

Sehubungan itu, beliau menye-
ru seluruh rakyat menjadikan 
Sambutan Maulidur Rasul 1448H 
sebagai momentum untuk meng-
hayati sirah dan menterjemahkan 
kecintaan kepada Rasulullah SAW 
melalui amalan serta tindakan yang 
memberi kesan kepada kehidupan 
bermasyarakat.

“Marilah sama-sama kita main-
kan peranan membawa ummah ke 
jalan yang disinari cahaya hidayah 
Allah SWT melalui beberapa per-
kara,” katanya dalam perutusan 

sempena Sambutan Maulidur Ra-
sul 1448H, hari ini.

Menurutnya, umat Islam perlu 
meyakini bahawa Islam merupa-
kan cara hidup yang lengkap dan 
menyeluruh serta memperkasa ke-
fahaman terhadap ilmu agama su-
paya setiap amalan dilaksanakan 
berlandaskan ilmu dan petunjuk 
yang benar.

Pada masa sama, sunnah Rasu-
lullah SAW perlu dilazimi dalam 
kehidupan seharian sebagai man-
ifestasi kecintaan kepada Bagin-
da, manakala gerak kerja dakwah 
hendaklah digerakkan dengan 
pendekatan berhikmah dan penuh 
kasih sayang.

Beliau turut menekankan 

kepentingan memperteguh perpad-
uan ummah berteraskan iman dan 
takwa sebagai antara asas kekuatan 
umat Islam dalam mendepani 
cabaran semasa.

Mengimbau hikmah kelahiran 
Rasulullah SAW, Dato’ Mohd 
Nassuruddin menjelaskan, pengu-
tusan Baginda sebagai rasul tera-
khir membawa sinar hidayah yang 
mengubah kehidupan manusia 
daripada kegelapan jahiliah kepa-
da kehidupan berteraskan akidah, 
akhlak dan hubungan sosial yang 
benar.

Katanya lagi, kelahiran junjun-
gan besar itu merupakan anugerah 
Allah SWT yang membimbing ma-
nusia kembali kepada fitrah serta 

menjalani kehidupan selaras den-
gan kehendak-Nya.

“Allah SWT menurunkan kitab 
hidayah iaitu al-Quran sebagai 
manual yang menerangkan cara 
hidup yang disuluhi cahaya iman 
yang terang-benderang.

“Manakala Rasulullah SAW 
mengumpamakan diri Baginda 
seperti seorang lelaki yang meny-
alakan api untuk menerangi ummah 
ke jalan yang lurus,” ujarnya.

Menurutnya, kecaknaan Ra-
sulullah SAW terhadap umat 
menggambarkan ketinggian kasih 
sayang Baginda, namun masih 
terdapat sebahagian manusia yang 
memilih menuruti hawa nafsu se-
hingga menjauhkan diri daripada 
petunjuk yang benar.

Justeru, beliau berharap setiap 
usaha dan inisiatif yang digerakkan 
bagi membuktikan kecintaan kepa-
da Rasulullah SAW tidak terhenti 
pada sambutan atau penghayatan 
secara simbolik, sebaliknya diter-
jemahkan kepada perubahan nya-
ta dalam kehidupan individu dan 
masyarakat.

Tambahnya, penghayatan terse-
but penting bagi membentuk cara 
hidup yang berpaksikan agama, 
berteraskan sunnah serta dipandu 
nilai Islam, sekali gus melahirkan 
ummah yang berilmu, berakhlak 
dan bersatu.

MB Kelantan garis lima teras terjemah 
kecintaan kepada Rasulullah SAW

Rakyat Kelantan dinasihat tangguh 
perjalanan ke selatan Thailand

Oleh: Asri Hamat

KOTA DARULNAIM, 26 Ogos 
– Kerajaan Negeri Kelantan me-
nasihati rakyat supaya mengelak-
kan atau menangguhkan perjalanan 
ke kawasan selatan Thailand buat 
sementara waktu susulan insiden 
letupan yang berlaku di kawasan 
berkenaan.

Timbalan Menteri Besar Kelan-
tan YB Dato’ Mohamed Fadzli 

Dato’ Dr. Hassan berkata, nasi-
hat tersebut diberikan khususnya 
berikutan bermulanya musim cuti 
sekolah yang menyaksikan pen-
ingkatan pergerakan orang ramai, 
termasuk ke negara jiran.

Menurutnya, langkah berke-
naan penting bagi memastikan 
keselamatan rakyat terus diberi 
keutamaan sehingga keadaan di 
kawasan terbabit kembali aman.

Beliau berkata demikian keti-
ka menjawab persoalan wartawan 
pada sidang media selepas Mesyu-
arat Kerajaan Negeri di Kota Darul 
Naim, hari ini.

Dalam pada itu, beliau men-
jelaskan kerajaan negeri tidak 
menghalang pergerakan rakyat ke 
Thailand memandangkan hubun-

gan erat yang terjalin antara mas-
yarakat Malaysia dan negara jiran 
tersebut.

“Pihak kerajaan tidak 
menghalang pergerakan meman-
dangkan hubungan erat rakyat Ma-
laysia dan Thailand, namun orang 
ramai diminta untuk sentiasa ber-
waspada dan berhati-hati sekiranya 

mempunyai urusan penting di sana 
sehingga keadaan kembali aman,” 
jelasnya.

Sehubungan itu, rakyat yang 
mempunyai urusan penting di ka-
wasan berkenaan dinasihatkan su-
paya sentiasa mengambil langkah 
berjaga-jaga serta peka terhadap 
keadaan keselamatan semasa.

Oleh: Irham Hilmi Hashim

Sambutan Hari Kebangsaan ruang kenang sejarah 
perjuangan  generasi terdahulu- TMB Kelantan

Cinta Rasul perlu disemai dalam jiwa generasi 
muda – YB Hilmi

KOTA BHARU, 31 Ogos - Sam-
butan Hari Kebangsaan menjadi 
ruang untuk rakyat mengenang se-
jarah perjuangan dan pengorbanan 
generasi terdahulu yang membole-
hkan negara menikmati kemerde-
kaan, keamanan dan kedaulatan.

Timbalan Menteri Besar Kelan-
tan YB Dato’ Dr. Mohamed Fadzli 
Dato’ Hassan berkata kemerdeka-
an yang dinikmati hari ini adalah 
nikmat besar daripada Allah SWT, 
selain amanah yang perlu disyuku-
ri, dipelihara dan diwariskan kepa-
da generasi akan datang.

“Justeru, semangat kemerdeka-
an hendaklah sentiasa diterjemah-

kan melalui kecintaan kepada nega-
ra, penghargaan kepada keamanan 
serta kesetiaan kita untuk hidup 
bersama dalam suasana yang har-
moni dan saling menghormati.”

Beliau berkata demikian ketika 
menyampaikan ucapan alu-aluan 
pada majlis sambutan Hari Ke-
bangsaan dan Hari Malaysia per-
ingkat Negeri Kelantan tahun 2026 
di Stadium Sultan Muhammad IV, 
malam tadi. 

Menurutnya, pelbagai pengisian 
disusun sempena sambutan Hari 
Kemerdekaan pada tahun ini, an-
taranya solat hajat dan doa selamat 
Hari Kebangsaan, malam munajat 
merdeka, acara perbarisan dan sam-
butan Hari Kebangsaan serta sam-

butan ambang merdeka.
Selain itu, katanya, turut diada-

kan solat hajat dan doa selamat 
sempena Hari Malaysia serta acara 
jalanan dan larian ceria sempena 
Hari Malaysia.

“Kesemua pengisian ini diada-
kan bukan semata-mata untuk me-
meriahkan sambutan tetapi juga 
sebagai ruang untuk kita bersa-
ma-sama menzahirkan kesyuku-
ran, menyemarakkan semangat 
patriotisme serta menghayati erti 
kemerdekaan dalam suasana yang 
penuh harmoni,” katanya.

Tambahnya, sebanyak 69 kon-
tinjen mengambil bahagian dalam 
acara perbarisan pada kali ini, yang 
menjadi simbolik kepada sambutan 

Hari Kebangsaan ke-69 pada tahun 
ini.

Menyentuh tentang tema sam-
butan pada tahun ini, Dato’ Dr. Mo-
hamed Fadzli berkata, tema sambu-
tan Hari Kebangsaan tahun ini ialah 
‘Malaysia Madani: Kesejahteraan 
Dinikmati’.

Manakala di peringkat Negeri 
Kelantan, tema berkenaan dihaya-
ti dengan menggabungkan mesej 
‘Penghayatan Membangun Ber-
sama Islam’, selaras dengan dasar 
yang menjadi asas pentadbiran 
Negeri Kelantan.

“Penghayatan ini mengingatkan 
kita bahawa kesejahteraan yang 
sebenar bukan hanya berkaitan 
pembangunan fizikal tetapi turut 
merangkumi pembangunan insan, 
pengukuhan nilai akhlak, amanah 
dan kehidupan masyarakat yang 
harmoni,” jelasnya.

Beliau turut merakamkan peng-
hargaan kepada seluruh anggota 
keselamatan yang sentiasa komit-
ed menjaga keamanan dan kese-
lamatan negara sehingga rakyat 
dapat berkumpul dalam keadaan 
aman dan selesa.

Oleh: Asri Hamat

KOTA DARULNAIM, 26 Ogos - 
Rasa cinta kepada Rasulullah SAW 
perlu terus disemai dan disuburkan 
dalam jiwa masyarakat, khususnya 
golongan kanak-kanak dan gener-
asi muda bagi membentuk jati diri 
yang kukuh dalam menghadapi 
cabaran dunia moden.

Ahli Dewan Negeri (ADN) Gu-
chil YB Hilmi Abdullah berkata, 
penganjuran Kuliah Khas Mauli-
dur Rasul – Hubbun Nabi menjadi 
medan sambutan Maulidur Rasul 
sekali gus berperanan sebagai wa-
dah tarbiah untuk meningkatkan 
kecintaan masyarakat terhadap 
Nabi Muhammad SAW.

“Sesungguhnya, kecintaan ke-
pada Nabi Muhammad SAW diza-
hirkan melalui selawat dan pujian 
di bibir dan perlu diterjemahkan 
dalam bentuk penghayatan sirah, 
peneladanan akhlak dan kesunggu-
han mengamalkan sunnah Baginda 
SAW dalam kehidupan seharian.

“Anak-anak dan pemuda hari 
ini adalah pewaris masa depan 

umat. Jika sejak awal mereka di-
didik mengenal keindahan peribadi 
Rasulullah SAW, memahami per-
juangan Baginda serta mengasihi 
Baginda dengan sebenar-benar 
kasih, insya-Allah jiwa mere-
ka akan lebih kuat menghadapi 
cabaran zaman,” katanya di laman 
sosial, hari ini.

Beliau berkata demikian sele-
pas menyampaikan Kuliah Khas 
Maulid Rasul di Surau Taman 
Berkat Jaya, Kubang Lebur, Kuala 
Krai, semalam.

Menurutnya, program seumpa-
ma itu amat penting dalam mem-
bentuk benteng tarbiah masyarakat 
ketika dunia hari ini berdepan pel-

bagai pengaruh luar, hiburan mela-
mpau dan cabaran krisis jati diri.

Katanya lagi, masyarakat per-
lu memastikan kecintaan kepada 
Rasulullah SAW terus hidup dan 
diwariskan daripada satu generasi 
kepada generasi seterusnya.

“Kita mahu melahirkan anak-
anak yang membesar dengan 
menyebut nama Nabi SAW dengan 
penuh hormat, pemuda yang men-
jadikan sunnah sebagai panduan 
hidup dan masyarakat yang men-
jadikan Baginda sebagai contoh 
terbaik dalam akhlak, kepimpinan 
dan perjuangan,” ujarnya.

Dalam pada itu, beliau yang 
juga Exco Kerajaan Negeri Kelan-

tan merakamkan penghargaan 
kepada seluruh jawatankuasa pen-
ganjur, para jemaah, ibu bapa, 
kanak-kanak serta golongan pemu-
da yang hadir memeriahkan pro-
gram berkenaan.

Beliau berharap penganjuran 
Hubbun Nabi menjadi asbab ber-
tambahnya amalan selawat, sub-
urnya mahabbah kepada Rasulull-
ah SAW serta menguatkan iltizam 
masyarakat untuk terus mencon-
tohi akhlak dan sunnah Baginda.

“Semoga kecintaan kepada 
Nabi Muhammad SAW sentiasa 
hidup dalam hati kita, anak-anak 
kita dan seluruh umat pada setiap 
zaman,” ujarnya.

Oleh: Syamimi Manah

Penganjur Semarak Merdeka 3.0 Parlimen Jeli 
berdepan saman, kompaun

Pantai Pachakan berpotensi jadi lokasi 
pembiakan semula penyu

Oleh: Asri Hamat

Oleh: Asri Hamat

KOTA DARULNAIM, 2 Septem-
ber - Penganjur program Semarak 
Merdeka 3.0 Parlimen Jeli yang 
berlangsung di Plaza IMT GT, 
Bukit Bunga, pada 30 Ogos berde-
pan kemungkinan dikenakan tinda-
kan saman atau tawaran kompaun 
selepas seorang penyanyi wanita 
membuat persembahan di pentas 
terbuka.

Exco Kerajaan Tempatan, Pe-
rumahan, Kesihatan dan Alam Se-
kitar YB Hilmi Abdullah berkata 
persembahan penyanyi wanita itu 
didapati melanggar syarat permit 
hiburan yang diluluskan bagi pro-
gram berkenaan.

Katanya, laporan Pihak Berkua-
sa Tempatan (PBT) mendapati per-
mohonan permit hiburan program 
itu menyenaraikan empat artis le-
laki untuk membuat persembahan 
termasuk dikir barat.

“Dalam siasatan kita mendapat 
laporan daripada PBT bahawasan-
ya program tersebut ada permoho-
nan permit hiburan dan disenarai-
kan empat orang artis, semuanya 
lelaki untuk membuat persembahan 
termasuk dikir barat.

“Itu tidak ada masalah. Yang 
menjadi masalah ialah apabila seo-
rang penyanyi wanita naik ke pen-
tas menyampaikan dua buah lagu 
yang mana telah melanggar syarat 
lesen atau permit hiburan,” katan-
ya.

Beliau berkata demikian kepa-
da media selepas mesyuarat Exco  
di Mabna, Kompleks Kota Darul-
naim hari ini bagi mengulas vid-
eo persembahan penyanyi wanita 
terbabit yang tular di TikTok dan 
Facebook ketika sambutan Semar-
ak Merdeka 3.0 Parlimen Jeli pada 
Ahad lalu.

YB Hilmi juga memaklumkan, 
pihaknya sudah mengarahkan Ma-
jlis Daerah Tanah Merah (MDTM) 
untuk memanggil penganjur bagi 
mendapatkan penjelasan berhubu-
ng pelanggaran syarat permit berk-
enaan.

Menurutnya, perkara itu turut 
dilaporkan dalam mesyuarat Exco 
hari ini sebelum pihaknya menga-
rahkan penasihat undang-undang 
mengkaji tindakan selanjutnya ter-

hadap penganjur.
“Kita menyerahkan kes ini ke-

pada Penasihat Undang-Undang 
negeri untuk memutuskan sama ada 
untuk meneruskan dengan tindakan 
saman ataupun tawaran kompaun 
kerana melibatkan penganjuran 
oleh pihak wakil rakyat kawasan 
tersebut” jelasnya.

Berdasarkan ringkasan laporan 
dan siasatan aduan awam berhubu-
ng program itu, Semarak Merdeka 
3.0 Parlimen Jeli berlangsung pada 
30 Ogos 2026 dari pukul 12 tengah 
hari hingga 12 tengah malam di 
Plaza IMT GT, Bukit Bunga, Tan-
ah Merah.

Program berkenaan membabit-
kan aktiviti dikir barat dan sambu-
tan ambang merdeka.

Ulasan polis bertarikh 21 Jun 
2026 adalah menyokong, manaka-
la Mesyuarat Jawatankuasa Pe-
lesenan, Peniaga Kecil dan Pem-
bangunan Usahawan Bilangan 4 
Tahun 2026 bersetuju memperaku-
kan permohonan dengan terma dan 
syarat yang ditetapkan.

Kadar permit ditetapkan seban-
yak RM750, manakala cagaran pe-
matuhan adalah RM1,000.

Hasil aduan dan siasatan 
mendapati penganjur melanggar 
syarat am yang ditetapkan apabila 
membenarkan artis wanita mem-

buat persembahan di tempat terbu-
ka atau awam.

Artis wanita berkenaan, Eda 
Ezrin atau nama sebenarnya Wan 
Norshaheeda Azlin Wan Ismail 
dilaporkan menyanyikan dua lagu 
iaitu Abe Janji dan Bey Soba Bey 
antara pukul 11.30 malam hing-
ga 11.40 malam di atas pentas 
awam.

MDTM kini dalam tindakan 
melengkapkan siasatan dan menye-
diakan satu kompaun di bawah 
Seksyen 13(2) berkaitan pelangga-
ran syarat yang ditetapkan.

Berdasarkan laporan itu, kesa-
lahan berkenaan boleh dikompaun-
kan tidak melebihi 50 peratus dar-
ipada jumlah denda RM30,000.

Tambah YB Hilmi, kerajaan 
negeri menyokong penganjuran 
hiburan yang mematuhi peraturan, 
namun pada masa sama semua pi-
hak termasuk syarikat pengurusan 
acara perlu cakna dan mematuhi 
Enakmen Hiburan dan Tempat Hi-
buran 2025 serta garis panduan hi-
buran di Kelantan.

“Kita menyokong hiburan yang 
menurut peraturan dan dalam masa 
yang sama pihak yang tidak cakna 
untuk mematuhi peraturan maka 
mereka telah melanggar enakmen 
hiburan yang telah diluluskan,” 
ujarnya.

KOTA DARULNAIM, 26 Ogos 
- Pantai Pachakan Semerak, Pasir 
Puteh berpotensi menjadi lokasi 
pembiakan semula penyu seperti 
dahulu sekiranya habitat berkenaan 
dipelihara dengan baik.

Demikian kenyataan Exco Per-
tanian, Industri Agromakanan dan 
Komoditi YB Dato’ Tuan Mohd 
Saripudin Tuan Ismail dalam men-
gulas kepentingan usaha berkenaan 
bagi memastikan spesies penyu 
tidak pupus.

Katanya, antara langkah yang 
boleh dilaksanakan ialah men-
gadakan kempen kesedaran bagi 
memastikan habitat penyu terus 
dipelihara.

“Dulu, penyu yang hidup di Pu-
lau Redang juga pernah mendarat 
di Pantai Pachakan, Semerak, Pa-

sir Puteh. Maka, kita perlu laku-
kan sesuatu agar spesies ini tidak 
pupus.

“Dengan perancangan yang 
baik, kita yakin Pantai Pachakan 
dan Tok Bali mampu menjadi loka-
si pembiakan semula penyu seperti 
dahulu,” katanya di media sosial, 
pada Isnin.

Dalam perkembangan ber-
kaitan, sebanyak 183 anak penyu 
dan telur ditemui di Pantai Pacha-
kan, dengan 156 anak penyu ber-
jaya dilepaskan semula ke laut bagi 

tujuan pemuliharaan.
Terdahulu, penemuan tersebut 

dilaporkan media selepas kemu-
nculan ratusan anak penyu yang 
baru menetas di Pantai Pachakan 
menggemparkan penduduk kam-
pung dan dipercayai menjadi rekod 
pertama dalam tempoh 30 tahun.

Sehubungan itu, Pengarah 
Jabatan Perikanan Kelantan Ismail 
Ibrahim dilaporkan berkata, pene-
muan anak penyu spesies itu dise-
dari penduduk kampung di sebuah 
kedai makan yang terletak kira-kira 

20 meter dari gigi air pantai berke-
naan.

Jabatan Perikanan Negeri 
Kelantan dilaporkan mengam-
bil masa kira-kira satu jam dalam 
operasi menyelamat dan memuli-
hara anak penyu berkenaan sebe-
lum dilepaskan semula ke laut.

“Tahniah kepada Pejabat Peri-
kanan Negeri Kelantan dan semua 
pihak yang terlibat dalam memas-
tikan ekosistem perairan kita kem-
bali terpelihara,” ujar Dato’ Tuan 
Mohd Saripudin.

KOTA BHARU, 31 Ogos - Tiga 
tindakan perlu digerakkan secara 
bersama bagi memastikan ke-
merdekaan diterjemahkan melalui 
usaha untuk memelihara kedaula-
tan, keamanan dan masa depan ne-
gara.

Menteri Besar Kelantan YAB 
Dato’ Panglima Perang, Ustaz 
Dato’ Mohd Nassuruddin Daud 
berkata, tiga tindakan berkenaan 
ialah mengukuhkan kefahaman 
nilai patriotisme (hubbul watan), 
mempersiapkan generasi pewaris 
negara yang berkualiti serta mem-
perkasakan perpaduan ummah.

Katanya, kemerdekaan yang 
disambut tidak akan bermakna 
jika rakyat sekadar mengenangnya 
tanpa menterjemahkannya melalui 
tindakan.

“Sebagai rakyat yang merdeka, 
kita memikul amanah besar untuk 
memelihara nikmat ini, mengisinya 
dengan pembangunan yang berter-
askan Islam dan mewariskannya 
kepada generasi akan datang.”

Beliau berkata demikian ketika 
menyampaikan perutusan Sambu-
tan Hari Kemerdekaan ke-69 per-
ingkat Negeri Kelantan, di Stadi-
um Sultan Muhammad IV, di sini 
malam tadi yang dihadiri puluhan 
ribu rakyat Kelantan memenuhi se-
tiap ruang stadium. 

Menurutnya, kefahaman nilai 
patriotisme dalam setiap anak 
watan perlu berasaskan petun-
juk al-Quran dan al-Sunnah, se-
lain mengambil iktibar daripada 
rakaman sejarah negara yang mam-

pu membangkitkan semangat per-
juangan dan hubbul watan. 

Katanya lagi, generasi pewaris 
negara pula perlu dipersiapkan dari 
sudut keteguhan jati diri dan ke-
mantapan pemikiran bagi memas-
tikan mereka bersedia mengisi ke-
merdekaan.

“Kita mahu bilangan yang ra-
mai bersedia mengisi kemerdekaan 
agar kedaulatan negara terus gah 
berdiri di persada dunia,” katan-
ya.

Tambahnya, perpaduan ummah 
perlu diperkasakan kerana mem-
pertahankan kemerdekaan menun-
tut rakyat bersatu padu tanpa men-
gira agama dan bangsa.

Beliau menegaskan, hak dan 
teras kepada pembentukan negara 
hendaklah dihormati dan dijunjung 
semua pihak sebagaimana terkand-
ung dalam lima Rukun Negara.

“Apabila ketiga-tiga tindakan 
itu berpadu, negara mampu mem-
pertahankan kedaulatan, memeli-
hara keamanan dan menuju masa 
depan yang lebih gemilang.

“Saya menaruh harapan 
yang tinggi agar sambutan ini 
menyemarakkan semula seman-
gat kemerdekaan, memperbahar-
ui azam dan memperteguh tekad 
kita untuk terus memajukan serta 
memakmurkan negeri Kelantan 
khususnya, dan Malaysia amnya,” 
ujarnya.

Beliau turut menyeru rakyat 
supaya memikul tanggungjawab 
itu dengan penuh kesedaran dan 
kesungguhan, selain menyatukan 
tenaga serta menggandakan usaha 
demi membina masa depan yang 
lebih sejahtera, 

bermaruah dan diberkati Allah 
SWT.

“Dengan perpaduan yang 
kukuh, kepimpinan yang amanah 
dan usaha yang berterusan, kita 
mampu memelihara kedaulatan 
serta mengangkat Malaysia sebagai 
sebuah negara yang dihormati dan 
disegani,” katanya.

Dalam majlis sambutan Hari 
Kebangsaan tahun ini sebanyak 69 
kontinjen mengambil bahagian da-

lam acara perbarisan sebagai sim-
bolik 69 tahun Malaysia mencapai 
kemerdekaan.

 Kontinjen terbaik dimenangi 
oleh kontinjen jajahan Machang, 
naib johan diraih kontinjen jajahan 
Gua Musang dan tempat ketiga mi-
lik Majlis Perbandaran Kota Bharu 
Bandaraya Islam (MPKB-BRI). 

Hadir sama, Timbalan Ment-
eri Besar Kelantan YB Dato’ Dr. 
Mohamed Fadzli Dato’ Hassan, 
Mantan Menteri Besar YB Dato’ 
Bentara Kanan Ustaz Dato’ Ah-
mad Yakob, Setiausaha Kerajaan 
Negeri Kelantan YBM Tengku 
Kaya Perkasa Dato’ Dr. Tengku 
Mohamed Faziharudean al-Haj 
Tengku Feissal, Penasihat Un-
dang-Undang Negeri Kelantan YB 
Zawawi Ghazali, Pegawai Kewan-
gan Kerajaan Negeri Kelantan YB 
Dato’ Rosnazli Amin, Ahli-Ahli 
Majlis Mesyuarat Kerajaan Negeri 
Kelantan, Ahli-Ahli Dewan Negeri 
(ADN) Kelantan, Ahli-Ahli Dewan 
Rakyat dan ketua-ketua jabatan 
negeri dan persekutuan.

Tiga tindakan memaknakan kemerdekaan 
– MB Kelantan
Oleh: Asri Hamat

Saya menaruh harapan 
yang tinggi agar sambutan 
ini menyemarakkan semula 
semangat kemerdekaan, 
memperbaharui azam dan 
memperteguh tekad kita 
untuk terus memajukan 
serta memakmurkan negeri 
Kelantan khususnya, dan 
Malaysia amnya,” 

Program Sepetang Bersama Penduduk 
Mukim Bendang Pak Yong perkukuh 
ukhuwah masyarakat

Darul Niswah digesa manfaat media sosial 
perluas pasaran produk - Dato’ Rohani

KOTA DARULNAIM, 26 Ogos 
– Program Sepetang Bersama Pen-
duduk Mukim Bendang Pak Yong 
menjadi wadah memperkukuh 
ukhuwah dan semangat kebersa-
maan dalam kalangan masyarakat 
setempat menerusi pelbagai ak-
tiviti santai yang menghimpunkan 
penduduk dalam suasana mesra.

Ahli Dewan Negeri (ADN) 
Pengkalan Kubor YB Dato’ Wan 
Roslan Wan Hamat berkata, sam-
butan menggalakkan terhadap pro-
gram berkenaan mencerminkan se-
mangat kejiranan dan kebersamaan 
yang terus subur dalam kehidupan 
masyarakat setempat.

Menurutnya, penganjuran pro-
gram berbentuk kemasyarakatan 
itu menyediakan ruang untuk beri-
adah dan menjadi medan interaksi 
bagi mengeratkan hubungan antara 
penduduk.

“Lebih daripada sebuah pro-
gram santai, pertemuan seperti ini 

menjadi ruang untuk kita bertemu, 
bertanya khabar dan mengeratkan 
ukhuwah,” katanya media sosial 
selepas menghadiri program berk-
enaan di Mukim Bendang Pak 
Yong, Tumpat, Ahad lalu.

Program tersebut turut dimeri-
ahkan dengan Pertandingan Ayam 
Hutan (Tanding Berkokok) dan 
Pertandingan Dam Aji yang me-
narik penyertaan masyarakat se-
tempat.

Dato’ Wan Roslan turut berke-
sempatan menyempurnakan pen-
yampaian hadiah kepada para pe-

menang kedua-dua pertandingan 
berkenaan.

Menurutnya, penyertaan pen-
duduk dalam aktiviti yang dise-
diakan memperlihatkan peranan 
program kemasyarakatan sebagai 
medium untuk menghimpunkan 
masyarakat daripada pelbagai la-
pisan dalam suasana santai, sekali 
gus mengeratkan hubungan sesama 
mereka.

Beliau turut merakamkan tah-
niah kepada para pemenang serta 
penghargaan kepada penduduk, pe-
niaga dan urus setia atas kerjasama 

menjayakan program berkenaan.
Beliau yang juga Exco Kerajaan 

Negeri Kelantan berharap ukhu-
wah dan semangat kebersamaan 
yang terjalin menerusi program 
seumpama itu dapat terus dipupuk 
bagi membina masyarakat yang 
harmoni, saling mengenali dan 
mengambil berat antara satu sama 
lain.

Beliau turut mendoakan agar 
setiap usaha yang dilaksanakan 
bagi mempererat hubungan mas-
yarakat mendapat keberkatan Allah 
SWT.14

Oleh: Irham Hilmi Hashim

Oleh: Irham Hilmi Hashim

KOTA DARULNAIM, 26 Ogos 
– Exco Kebajikan, Pembangunan 
Keluarga dan Wanita, YB Dato’ 
Rohani Ibrahim menggesa Pusat 
Pembangunan Wanita Kelantan 
(PPWK) Darul Niswah  meman-
faatkan 

platform media sosial secara leb-
ih strategik bagi memperkenalkan 
hasil jahitan, sulaman, kraftangan 
serta pelbagai produk peserta kepa-
da pasaran dan jaringan pelanggan 
yang lebih luas.

Beliau berkata, perkembangan 
pesat dunia digital menjadikan me-
dia sosial sebagai medium perkong-
sian maklumat dan instrumen 
penting dalam membina jenama, 
mempromosikan produk serta men-

ingkatkan potensi pemasaran.
“Darul Niswah perlu meman-

faatkan platform seperti Facebook, 
Instagram, TikTok dan WhatsApp 
Business secara lebih strategik bagi 
memperkenalkan hasil jahitan, sula-
man, kraftangan serta pelbagai pro-
duk yang diusahakan oleh peserta di 
setiap pusat,” katanya.

Beliau berkata demikian men-
erusi perkongsian di media sosial 
selepas merasmikan Bengkel GO 
Digital Pusat Pembangunan Wani-
ta Kelantan (PPWK) Darul Niswah 
Siri I Tahun 2026 di Dewan Sem-
inar, Kompleks Kota Darulnaim, 
Isnin lalu.

Menurutnya, penguasaan plat-
form digital penting bagi membole-
hkan produk peserta Darul Niswah 
menembusi pasaran yang lebih luas 

dan tidak hanya bergantung kepada 
kaedah pemasaran konvensional.

Dalam pada itu, beliau berka-
ta penganjuran bengkel berkenaan 
merupakan antara usaha mening-
katkan kompetensi kepimpinan 
Darul Niswah agar lebih bersedia 
mendepani perubahan landskap 
pemasaran serta memanfaatkan 
peluang ekonomi dalam ekosistem 
digital.

Bengkel GO Digital Siri I meng-
himpunkan Ahli Jawatankuasa Pen-
gurusan Media Sosial Darul Niswah 
dari beberapa kawasan Dewan Neg-
eri di Kelantan bagi meningkatkan 
kemahiran mengurus kandungan 
dan pemasaran menerusi media so-
sial secara lebih berkesan.

Beliau turut merakamkan peng-
hargaan kepada Urus Setia Keba-

jikan, Pembangunan Keluarga dan 
Wanita (U-KeKWa) atas inisiatif 
menganjurkan bengkel tersebut 
sebagai langkah mempertingkat 
keupayaan digital dalam kalangan 
kepimpinan Darul Niswah.

Beliau turut menghargai sum-
bangan kepakaran para konsul-
tan daripada Universiti Malaysia 
Kelantan (UMK) yang berkongsi 
pengetahuan dan kemahiran ber-
kaitan bidang digital sepanjang 
bengkel berkenaan.

Menurutnya, ilmu yang diper-
oleh diharapkan dapat diterjemah-
kan kepada pengurusan media so-
sial yang lebih sistematik, kreatif 
dan berorientasikan pemasaran, se-
terusnya membantu meningkatkan 
keterlihatan produk peserta Darul 
Niswah.

“Semoga Bengkel GO Digital 
PPWK (Darul Niswah) Siri I Tahun 
2026 dapat mencapai objektif dalam 
meningkatkan kemahiran digital, 
memperkukuh strategi pemasaran 
serta melahirkan kepimpinan Darul 
Niswah yang lebih kompeten, krea-
tif dan berdaya saing,” jelasnya.

KOTA DARULNAIM, 24 Ogos 
- Seramai 978 peserta daripada 
46 sekolah dan institusi pengajian 
tinggi (IPT) di Kelantan menyertai 
Malaysia Techlympics 2026 Per-
ingkat Zon Pantai Timur 2.0 yang 
berlangsung di Universiti Ma-
laysia Kelantan (UMK), Bachok, 
semalam.

Timbalan Exco Pendidikan, 
Pengajian Tinggi, Teknologi Hijau, 
Digital dan Inovasi, YB Kamaru-
zaman Muhammad berkata, 
penyertaan itu membuktikan minat 
serta potensi besar generasi muda 
Kelantan dalam bidang Sains, Te-
knologi dan Inovasi (STI).

Beliau berkata, program anjuran 
Kementerian Sains, Teknologi dan 
Inovasi (MOSTI) itu menjadi plat-
form penting bagi membudayakan 
STI dalam kalangan murid, pelajar 
dan belia, selain mencungkil bakat 
serta mengetengahkan idea inova-
tif.

“Lebih membanggakan, pro-
gram kali ini menghimpunkan 978 
peserta daripada 46 sekolah dan 
IPT di Negeri Kelantan.

“Program ini menjadi platform 
penting dalam membudayakan 
Sains, Teknologi dan Inovasi (STI) 
dalam kalangan murid, pelajar dan 
belia, di samping mencungkil bakat 
serta mencetuskan idea-idea inova-
tif,” katanya menerusi laman ras-
mi, semalam.

YB Kamaruzaman berkata, 
penguasaan kemahiran berkaitan 
teknologi baharu amat penting 
bagi memastikan generasi muda 

mempunyai keupayaan untuk 
menyesuaikan diri dengan perkem-
bangan teknologi yang semakin 
pesat.

Menurutnya, Malaysia Tech-
lympics turut memberi ruang kepa-
da peserta meneroka bidang seperti 
kecerdasan buatan (AI), pengatur-
caraan (coding), dron dan teknolo-
gi digital yang semakin penting da-
lam kehidupan serta pembangunan 
masa hadapan.

Beliau berharap penganjuran 
program berkenaan dapat terus 
melahirkan generasi yang kreatif, 
inovatif dan bersedia mendepani 

cabaran teknologi pada masa akan 
datang.

“Semoga Malaysia Techlym-
pics terus melahirkan generasi 
yang kreatif, inovatif dan bersedia 
mendepani cabaran teknologi masa 
hadapan, khususnya dalam bidang 
AI, coding, dron dan teknologi dig-
ital,” ujarnya.

Beliau turut merakamkan tahni-
ah dan penghargaan kepada semua 
peserta, guru pembimbing serta 
seluruh pihak yang terlibat dalam 
menjayakan Malaysia Techlym-
pics 2026 Peringkat Zon Pantai 
Timur 2.0.

978 peserta serlah bakat inovasi teknologi 
di Malaysia Techlympics

Program ‘Subuh Serupo Jumaat’ dekatkan 
anak muda dengan masjid

Oleh: Syamimi Manah

KOTA BHARU, 24 Ogos - Pro-
gram Subuh Serupo Jumaat anju-
ran Kelab Pemilik Yamaha RX-Z 
Forever Legend di Masjid Jamek 
Sultan Ismail Petra, Kubang Ker-
ian, pada Jumaat lepas, disifatkan 
sebagai usaha baik dalam menga-
jak golongan muda, dewasa dan 
kanak-kanak mendekati masjid 
serta majlis ilmu.

Menteri Besar Kelantan YAB 
Dato’ Panglima Perang Ustaz 
Dato’ Mohd Nassuruddin Daud 
berkata usaha berkenaan wajar di-
puji dan hendaklah disokong oleh 
semua pihak. 

“Program pagi ini adalah pro-

gram yang sangat baik khususn-
ya mengajak orang-orang muda, 
orang tua mari sekali budak-budak 
untuk dekatkan dengan masjid.

“Ini satu usaha yang patut dipu-
ji. Kita orang tua kena puji orang 
muda buat program-program yang 
baik sebagai sokongan untuk 
mendekatkan anak muda dengan 
masjid dan majlis ilmu,” katan-
ya ketika menyampaikan kuliah 
Subuh sempena program ‘Subuh 
serupo Jumaat’ di perkarangan 
Masjid Jamek Sultan Ismail Petra, 
Kubang Kerian, pada Jumaat. 

Menurutnya, ilmu mempunyai 
nilai yang lebih besar kerana ia 
berperanan membimbing dan men-

jaga manusia, berbeza dengan harta 
yang perlu dijaga oleh manusia.

“Ilmu dia jaga manusia manaka-
la harta manusia kena jaga dia. 
Ilmu dia tunjuk pada kita jalan 
yang baik, jalan yang lurus tapi 
harta kita kena jaga dia. 

“Sebab itu harta yang bernilai 
orang letak dalam peti, peti itu di-
kunci dan diletak dalam almari, 
almari pula dikunci dan diletak 
dalam bilik yang dikunci dalam ru-
mah, rumah pula dikunci dan dipa-
gar, pagar pula dikunci.

“Jadi untuk jaga harta berapa 
banyak kunci terpaksa digunakan 
dan masih tidak boleh dijamin har-
ta itu selamat,” jelasnya.

Tambahnya, ilmu dapat mem-
bimbing manusia supaya berada 
dalam keadaan selamat di dunia 
dan akhirat.

“Ilmu dia jaga kita supaya kita 
selamat dunia dan akhirat. Jadi 
usaha-usaha yang dibuat oleh ma-
na-mana pihak sekalipun untuk 
mendekatkan anak muda dan mas-
yarakat dengan masjid dan maj-
lis-majlis ilmu hendaklah diberi 
sokongan yang padu. Insya-Allah, 
dengan ilmu anak-anak dan mas-
yarakat akan jadi baik,” ujarnya.

Hadir sama, Exco Belia, Sukan, 
NGO dan Perpaduan Masyarakat 
YB Zamakhsari Muhamad, Exco 
Pembangunan Islam, Dakwah, 
Penerangan dan Hubungan Seran-
ta YB Mohd Asri Mat Daud, Pen-
garah Jabatan Hal Ehwal Agama 
Islam Kelantan (JAHEAIK) Dr 
Hasnan Ramli, Pengarah Jabatan 
Pengangkutan Jalan (JPJ) Kelan-
tan Mohd Misuari Abdullah, Imam 
Tua Masjid Jamek Sultan Ismail 
Petra Kubang Kerian Muhamad 
Hafizi Ramli dan Pengerusi Kelab 
Pemilik Yamaha RX-Z Azman 
Aziz Hashim.

Oleh: Asri Hamat

Tulisan Jawi cerminan warisan Melayu-
Islam, perlu terus dimartabatkan 
– Dato’ Wan Roslan
Oleh: Syamimi Manah

KOTA BHARU, 27 Ogos – Tu-
lisan Jawi perlu terus dimartabat-
kan sebagai cerminan warisan Me-
layu-Islam yang mempunyai nilai 
sejarah, ilmu dan peradaban.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, tulisan Jawi  
mempunyai sejarah panjang dalam 
perkembangan Islam dan tamadun 
Melayu di Nusantara.

“Sejarah penulisan Jawi ini 
bermula sejak kedatangan Islam 
ke Nusantara dan ia terbentuk 
hasil adaptasi huruf-huruf Arab 
dengan beberapa perubahan bagi 
menyesuaikannya dengan bahasa 
masyarakat setempat.

“Pada peringkat awal perkem-
bangannya, huruf Arab mula diba-
wa masuk ke Tanah Melayu seir-
ing dengan penyebaran Islam ke 
Kepulauan Melayu,” katanya keti-
ka merasmikan Bengkel Penulisan 
Jawi 2026 di sebuah hotel di Kota 
Bharu, hari ini.

Menurutnya, tulisan Jawi kemu-
diannya berkembang pesat ber-
sama kerajaan Melayu-Islam dan 
memainkan peranan penting dalam 
kehidupan masyarakat ketika itu.

“Dalam zaman keemasannya, 
tulisan Jawi berkembang pesat 
bersama kerajaan Islam di Pahang, 
Melaka, Johor dan Tanah Melayu 
serta menjadi tulisan rasmi dalam 
pentadbiran kerajaan Melayu,” 
jelasnya.

Dato’ Wan Roslan juga memak-
lumkan, tulisan Jawi turut menjadi 

medium utama dalam penyebaran 
ilmu agama dan peradaban Melayu 
yang menjadikannya sebahagian 
penting daripada sejarah masyar-
akat Islam di rantau ini.

“Jadi ia menjadi medium uta-
ma penyebaran ilmu agama dan 
peradaban Melayu. Kelantan juga 
mempunyai sejarah tersendiri da-
lam penggunaan tulisan Jawi, ter-
masuk dalam urusan pentadbiran 
dan pendidikan.

“Usaha memelihara tulisan Jawi 
perlu diteruskan bagi memastikan 
warisan tersebut tidak semakin ter-
pinggir dalam perkembangan mas-
yarakat masa kini.

“Kalau kita tengok perkemban-
gan awal tulisan Jawi kita, orang 
baharu hari ini ada yang boleh 
membaca dan ada yang tidak boleh 
membaca. Jadi sebab itulah usa-
ha seperti ini perlu diteruskan,” 
jelasnya.

Dalam pada itu, Dato’ Wan 
Roslan turut memberi perhatian 
terhadap penggunaan tulisan Jawi 
dalam komunikasi dan pengikla-
nan yang menurutnya masih ber-

depan isu kesalahan ejaan serta 
kaedah penulisan.

“Banyak berlaku kesalahan 
ataupun dalam kerja pengiklanan, 
penggunaan tulisan Jawi. Sebab 
itu teknik dan ejaan ini perlu diper-
betulkan. Kita perlu memastikan 
penggunaan secara rasmi itu dibuat 
dengan betul,” tegasnya.

Beliau berkata, penguasaan tu-
lisan Jawi bukan hanya penting 
dari aspek kemahiran membaca 
dan menulis bahkan mempunyai 
kaitan rapat dengan usaha memper-
tahankan warisan Melayu-Islam.

“Program ini merupakan satu 
usaha untuk kita memurnikan dan 
memperkemaskan penggunaan 
Jawi supaya dapat menjadi syiar 
yang baik kepada masyarakat,” ka-
tanya.

Beliau turut menegaskan, usa-
ha memperkasa tulisan Jawi me-
merlukan sokongan dan kerjasama 
pelbagai pihak, termasuk kerajaan, 
institusi pendidikan dan masyar-
akat.

Katanya, cabaran terhadap tu-
lisan Jawi perlu disambut dengan 

usaha yang lebih tersusun su-
paya penggunaannya dapat terus 
berkembang dalam masyarakat.

“Kerajaan negeri menyahut 
cabaran ini dan kita akan terus 
bersama-sama memperjuangkan 
usaha memperkasa tulisan Jawi,” 
ujarnya.

Sehubungan itu, beliau mer-
akamkan penghargaan Yayasan 
Amanah Tok Kenali (YTK), Kolej 
Universiti Islam Antarabangsa Sul-
tan Ismail Petra (KIAS) dan De-
wan Bahasa dan Pustaka Wilayah 
Timur yang mengambil inisiatif 
menganjurkan Bengkel Penulisan 
Jawi 2026 sebagai salah satu plat-
form memperkukuh penguasaan 
tulisan tersebut.

“Terima kasih kepada pengan-
jur yang menganjurkan program 
ini, sebagai usaha untuk kita men-
jaga warisan dan memurnikan serta 
memperkemaskan penggunaan tu-
lisan Jawi.

“Semoga ia menjadi syiar yang 
baik kepada masyarakat, meman-
tapkan tulisan Jawi, diri kita dan 
juga negara kita,” ujarnya.

Program ini merupakan 
satu usaha untuk kita 
memurnikan dan 
memperkemaskan 
penggunaan Jawi supaya 
dapat menjadi syiar yang 
baik kepada masyarakat,” 

TUMPAT, 29 Ogos - Program 
Jelajah Kelantan Authentic Life-
style and Arts (KALA) 2026 me-
narik kira-kira 20,000 pengunjung 
sepanjang tiga hari penganjurannya 
sekali gus melepasi sasaran awal 
15,000 orang.

Program yang julung kali dian-
jurkan oleh Perbadanan Kemajuan 
Iktisad Negeri Kelantan (PKINK) 
dengan kerjasama Koperasi War-
isan Kampung Laut Berhad itu 
berlangsung di Pantai Seri 7 ber-
temakan ‘Warisan Perkampungan 
Nelayan’.

Pengerusi Jawatankuasa Pe-
mandu KALA yang juga Exco Ker-
ajaan Negeri Kelantan YB Dato’ 
Wan Roslan Wan Hamat berkata 
sambutan berkenaan membukti-
kan program berteraskan komuniti 
mampu menarik kehadiran pen-
gunjung dari pelbagai kawasan.

“Alhamdulillah, bagi pihak 
Kerajaan Negeri Kelantan, saya 
ingin merakamkan ucapan selamat 
datang dan setinggi-tinggi peng-
hargaan kepada semua pihak yang 
hadir serta memberikan sokongan 
terhadap penganjuran program 
ini.

“Syabas dan tahniah kepada 
PKINK dengan kerjasama Koper-
asi Warisan Kampung Laut Berhad 
atas kejayaan menganjurkan pro-
gram ini.”

Beliau berkata demikian ketika 
berucap merasmikan majlis penut-
up program Jelajah KALA 2026 , 
di Pantai Sri 7, di sini semalam. 

Katanya, sebanyak tujuh hing-
ga lapan program diadakan setiap 
hari sepanjang Jelajah KALA 2026 
dan semuanya mendapat sambutan 
meriah daripada penduduk setem-

pat.
“Family Walk contohnya  

mendapat sambutan menggalak-
kan. Bukan orang Tumpat sahaja 
yang datang, malah dari seluruh 
Kelantan, termasuk Kok Lanas.

“Jelajah KALA merupakan 
suatu program yang berteraskan 
komuniti akan menjadi lebih ber-
makna apabila kita bersama-sama 
menjayakannya,” katanya.

Menurut Dato’ Wan Roslan, 
pemilihan Pantai Seri 7 sebagai 
lokasi Jelajah KALA 2026 mem-
punyai makna tersendiri kerana ka-
wasan itu bukan sekadar destinasi 
rekreasi, malah sebahagian daripa-
da wajah Tumpat.

“Pantai Seri 7 mempunyai po-
tensi besar dalam sektor pelancon-
gan, ekonomi setempat, makanan, 
budaya dan juga aktiviti komuni-
ti.

“Kita mahu melihat Pantai Seri 
7 terus berkembang sebagai sebuah 
destinasi yang mampu menarik 
lebih ramai pengunjung dari dalam 
dan luar Kelantan,” jelasnya.

Tambahnya, pembangunan des-
tinasi pelancongan tidak boleh ha-
nya bergantung kepada keindahan 

sesuatu tempat, sebaliknya memer-
lukan aktiviti berterusan, promosi 
kreatif, penglibatan masyarakat se-
tempat dan produk ekonomi yang 
mampu memberikan manfaat se-
cara langsung kepada komuniti.

“Sebab itu program seperti Jela-
jah KALA amat penting. Ia mem-
bawa manusia datang ke satu-satu 
tempat.

“Apabila manusia datang, 
ekonomi bergerak. Apabila 
ekonomi bergerak, peluang peker-
jaan dan pendapatan dapat diwu-
judkan dan apabila komuniti turut 
terlibat, manfaat pembangunan 
dapat dirasai bersama serta dapat 
memperkasakan usahawan tem-
patan,” ujarnya.

Beliau juga memaklumkan, Je-
lajah KALA 2026 Tumpat menja-
di platform yang menghimpunkan 
rakyat, ekonomi, teknologi, pelan-
congan, budaya dan pembangunan 
komuniti dalam satu ekosistem.

“Kita mahu menjadikan pro-
gram seperti ini sebagai ruang un-
tuk memperkenalkan potensi se-
tempat, mengetengahkan produk 
usahawan, menghidupkan aktiviti 
ekonomi dan membuka peluang 

baharu kepada rakyat.
“Antara tarikan pelancong di 

Tumpat ialah produk tempatan sep-
erti serondeng, gelembung buaya 
dan lain-lain.

“Alhamdulillah, ECERDC telah 
memilih Kampung Laut sebagai 
kampung warisan dan ia telah ber-
jaya menarik pelancong,” katan-
ya.

Kata Dato’ Wan Roslan lagi, 
produk makanan tempatan Tumpat 
juga mempunyai potensi untuk 
dikembangkan, namun terdapat 
pengusaha yang masih memilih 
untuk menghasilkan produk dalam 
skala kecil.

“Produk makanan orang 
Tumpat ini sedap-sedap, contohn-
ya keropok. Jadi kita minta bantu-
an daripada pihak PKINK melalui 
KALA, mungkin boleh bantu pen-
gusaha-pengusaha kita yang men-
jalankan perniagaan seperti ini,” 
katanya.

Hadir sama Ahli Dewan Neg-
eri (ADN) Kelaboran YB Mohd 
Adanan Hassan, ADN Wakaf Bha-
ru YB Mohd Rusli Abdullah dan 
Ketua Pegawai Eksekutif PKINK 
Dato’ Sr. Zamri Ismail.

Jelajah KALA 2026 tarik 20,000 pengunjung
Oleh: Asri Hamat

Kita mahu menjadikan 
program seperti ini 
sebagai ruang untuk 
memperkenalkan potensi 
setempat, mengetengahkan 
produk usahawan, 
menghidupkan aktiviti 
ekonomi dan membuka 
peluang baharu kepada 
rakyat,” 

Pelan Pembangunan Belia Kelantan 2033 garis 
18 polisi, pacu masa depan anak muda

10 pelajar tahfiz YIK bawa nama Kelantan ke 
Korea Selatan

KOTA DARULNAIM, 30 Ogos 
- Pelan Pembangunan Belia Kelan-
tan 2033 menggariskan 18 polisi 
strategik sebagai kerangka jangka 
panjang bagi memperkasa eko-
sistem anak muda serta memacu 
pembangunan generasi masa de-
pan negeri.

Ketua Whip Ahli Dewan Neg-
eri (ADN) Belia Kelantan merang-
kap Pengarah Program Kelantan 
Future Leader Summit (KFLS) 
2026 Nik Muhammad Luqmanul 
Al Hakim Mohd Roslan berkata, 
perangkaan pelan berkenaan mer-
upakan antara hasil utama pengan-
juran KFLS 2026 yang julung kali 
diadakan.

Menurutnya, pelan tersebut 
dirangka menerusi Sidang Focus 
Group Discussion (FGD) yang 
berlangsung pada 28 Ogos di Ho-
tel H-Elite, sehari sebelum kemun-
cak KFLS 2026 di Kelantan Trade 
Centre (KTC), hari ini.

Katanya lagi, FGD berkenaan 
menghimpunkan 72 tokoh daripa-
da pelbagai bidang termasuk ahli 
akademik, belia dan beliawanis 
serta pemimpin mahasiswa dari-
pada pelbagai institusi pengajian 

tinggi.
“Pelan Pembangunan Belia 

Kelantan 2033 ini digubal khusus 
sebagai kerangka strategik jang-
ka panjang dalam memimpin dan 
memperkasakan ekosistem anak 
muda di seluruh negeri Kelantan.

“Ia merupakan hasil pandan-
gan, idea dan perbincangan pel-
bagai pihak yang melihat pemban-
gunan anak muda sebagai antara 
komponen penting dalam menen-
tukan masa depan negeri,” katanya 
dalam kenyataan media, hari ini.

Beliau berkata, sebanyak 18 
polisi strategik berjaya dirangka 
menerusi FGD tersebut yang mer-
angkumi enam agenda besar serta 
lima mesej utama berkaitan pem-
bangunan negeri.

Tambahnya, polisi berkenaan 

meliputi bidang teras pembangu-
nan seperti ekonomi, tadbir urus, 
pembangunan belia, kesejahteraan 
sosial, alam sekitar mampan dan 
keselamatan digital.

Nik Muhammad Luqmanul Al 
Hakim juga memaklumkan, hasil 
perbincangan dan dokumen polisi 
berkenaan kemudiannya diben-
tangkan dalam kemuncak KFLS 
2026 di KTC sebelum diserahkan 
secara rasmi kepada Exco Belia, 
Sukan, NGO dan Perpaduan Kaum 
Negeri Kelantan YB Zamakhshari 
Muhamad.

“Penyerahan dokumen ini 
menandakan komitmen utuh anak 
muda dalam mengemukakan syor 
berimpak tinggi terus kepada pi-
hak pengurusan tertinggi Kerajaan 
Negeri Kelantan.

“Kejayaan KFLS pada hari ini 
meletakkan satu tanda aras bahawa 
suara belia bukan sekadar untuk 
didengari, tetapi mesti diterjemah-
kan kepada tindakan dan dasar” 
katanya.

Beliau turut menyeru generasi 
muda Kelantan supaya terus mem-
berikan sumbangan bakti kepada 
negeri dengan mengambil tanggu-
ngjawab untuk memahami serta 
menyelesaikan isu yang berlaku 
dalam masyarakat.

“Masa depan Kelantan tidak 
akan dibina hanya dengan kata-ka-
ta, melainkan oleh mereka yang 
benar-benar sanggup turun ke lap-
angan, menyelesaikan masalah dan 
berani mengambil tanggungjawab 
demi kemajuan bersama,” tegasn-
ya.

Oleh: Syamimi Manah

KOTA DARULNAIM, 24 Ogos – 
Sejumlah 10 pelajar tahfiz Yayasan 
Islam Kelantan (YIK) akan mel-
anjutkan pengajian ke Dongyang 
Mirae University, Korea Selatan, 
sekali gus membawa nama Kelan-
tan ke pentas antarabangsa.

Exco Pendidikan, Pengajian 
Tinggi, Teknologi Hijau, Digital 
dan Inovasi, YB Dato’ Wan Roslan 
Wan Hamat berkata, para pelajar 
berkenaan bukan sahaja membawa 
amanah untuk menuntut ilmu, ma-

lah perlu menjaga akhlak, adab dan 
imej Kelantan sepanjang berada di 
luar negara.

Menurutnya, peluang melanjut-
kan pengajian di luar negara perlu 
dimanfaatkan sepenuhnya dengan 
memberikan tumpuan terhadap 
pengajian serta membina disiplin 
dan jati diri yang baik.

Beliau berkata demikian men-
erusi perkongsian di media sosial-
nya selepas menghadiri pertemuan 
bersama pelajar berkenaan di Lap-
angan Terbang Sultan Ismail Petra, 

di sini, semalam.
“Berada di luar negara bukan 

sekadar perjalanan menuntut ilmu, 
tetapi turut membawa amanah se-
bagai duta kecil negeri. Tunjukkan 
bahawa anak Kelantan mampu 
menyerlah dengan ilmu, disiplin, 
jati diri dan keperibadian yang baik 
di pentas antarabangsa,” katanya.

Dalam pada itu, YB Dato’ Wan 
Roslan turut menyampaikan sum-
bangan kepada para pelajar sebagai 
tanda sokongan dan bekalan sebe-
lum mereka memulakan perjalanan 

pengajian di Korea Selatan.
Menurutnya, para pelajar di-

harap dapat menjaga nama baik 
negeri dengan menunjukkan ke-
upayaan anak Kelantan untuk 
menyerlah melalui ilmu dan kep-
eribadian yang baik di peringkat 
antarabangsa.

Sehubungan itu, beliau turut 
mendoakan agar perjalanan mereka 
dipelihara Allah SWT serta sega-
la urusan mereka dipermudahkan 
sepanjang berada di perantauan.

Pada masa sama, beliau ber-
harap para pelajar berkenaan dap-
at kembali ke tanah air dengan 
membawa ilmu, pengalaman dan 
kepakaran untuk dicurahkan kepa-
da agama, masyarakat, negeri dan 
negara.

“Selamat maju jaya anak-anak 
Kelantan. Pergilah membawa 
nama negeri, pulanglah membawa 
ilmu dan bakti,” katanya.

Oleh: Irham Hilmi Hashim

KOTA DARULNAIM, 24 Ogos 
- Sebanyak 450 pelajar terpilih 
daripada 45 buah sekolah Yayasan 
Islam Kelantan (YIK) menerima 
sumbangan Derma Siswa Pertu-
buhan Amal dan Kebajikan Isteri 
Wakil Rakyat Negeri Kelantan 
(PURNAMA) 2026 melibatkan 
implikasi kewangan berjumlah 
RM225,000.

Sumbangan tersebut disam-
paikan oleh Menteri Besar Kelan-
tan YAB Dato’ Panglima Perang 
Ustaz Dato’ Mohd Nassuruddin 
Daud pada Majlis Penyampaian 
Derma Siswa PURNAMA 2026 
di Dewan Tok Guru Bentara Setia, 
semalam.

Yang Dipertua PURNAMA 
Datin Panglima Perang Datin Wan 
Norhanita Wan Yaakob berkata, 
penyampaian derma siswa berke-
naan terus digalas dengan penuh 
komitmen oleh PURNAMA selaras 
aspirasi Kerajaan Negeri Kelantan 
untuk melahirkan generasi pewaris 
pimpinan negeri yang berilmu, 
berkualiti dan berdaya saing.

“Setiap pelajar menerima derma 
siswa berjumlah RM500 seorang. 
Daripada jumlah tersebut, RM200 
akan diserahkan terus kepada pe-
lajar pada majlis tersebut manakala 
baki RM300 akan diamanahkan ke-

pada pihak sekolah untuk mengu-
ruskan perbelanjaan yang berkaitan 
dengan keperluan pendidikan pela-
jar,” jelasnya ketika menyampaikan 
ucapan alu-aluan pada majlis berk-
enaan.

Datin Wan Norhanita turut ber-
pesan kepada penerima supaya 
memanfaatkan derma siswa yang 
diterima dengan sebaik-baiknya, 
khususnya bagi memenuhi keperl-
uan pembelajaran.

“Gunakanlah sumbangan ini 
secara berhemah dan elakkan pem-
baziran terhadap perkara yang tidak 
penting.

“Hal ini kerana dana tersebut 
bersumberkan wang zakat dan 
sumbangan peribadi penderma di 
samping sokongan daripada kera-
jaan negeri, agensi-agensi kerajaan 
negeri serta warga PURNAMA 
yang turut menjadi penaja bersama 
program ini,” katanya.

Beliau turut menyeru penerima 
derma siswa supaya terus berse-
mangat menimba ilmu dan menge-
jar kecemerlangan serta tidak men-
jadikan ujian dan kesukaran hidup 
sebagai penghalang untuk menca-
pai cita-cita.

“Jangan sesekali membiarkan 
ujian serta kesukaran hidup menja-
di penghalang kepada cita-cita, se-
baliknya jadikanlah setiap cabaran 
itu sebagai pendorong untuk terus 
melangkah dan membina masa de-
pan yang gemilang.

“Ramai insan telah membukti-
kan bahawa kejayaan tetap mampu 
diraih meskipun terpaksa menem-
puh pelbagai liku dan kesukaran 
dalam kehidupan,” ujarnya.

Tambah Datin Wan Norhanita, 
setiap ketentuan Allah SWT men-
gandungi hikmah dan kebaikan 
yang mungkin belum dapat difa-
hami pada hari ini, namun akan 

tersingkap pada waktu terbaik 
menurut kehendak-Nya.

Beliau turut berharap penyam-
paian derma siswa itu dapat merin-
gankan beban pelajar dan keluarga, 
khususnya dalam memenuhi keper-
luan pendidikan.

“Saya mengharapkan sumban-
gan ini akan dapat meringankan 
beban pelajar dan keluarga serta 
menjadi pembakar semangat kepa-
da anak-anak pelajar untuk terus 
tekun menimba ilmu, mengem-
bangkan potensi diri dan membina 
masa depan yang lebih cemerlang,” 
katanya.

Mewakili PURNAMA, beliau 
turut merakamkan setinggi-ting-
gi penghargaan dan terima kasih 
kepada semua pihak yang mem-
berikan sokongan, dokongan dan 
kepercayaan kepada PURNAMA 
untuk melaksanakan inisiatif keba-
jikan berkenaan.

450 pelajar YIK terima Derma Siswa 
PURNAMA 2026
Oleh: Asri Hamat

JPV Kelantan raih tiga anugerah berprestij di 
MAHA 2026

KOTA DARULNAIM, 1 Septem-
ber - Jabatan Perkhidmatan Veteri-
nar (JPV) Negeri Kelantan meraih 
tiga anugerah berprestij sempena 
Pameran Pertanian, Hortikultur 
dan Agropelancongan Malaysia 
(MAHA) 2026 yang sedang ber-
langsung di Malaysia Agro Exposi-
tion Park Serdang (MAEPS), Ser-
dang Selangor. 

Exco Pertanian, Industri Agro-
makanan dan Komoditi YB Dato’ 
Tuan Mohd Saripudin Tuan Ismail 

berkata pengiktirafan itu membabit-
kan Anugerah Perdana Aplikasi 
Teknologi Pembiakan (ART) 2026 
dan Anugerah Pencapaian Terting-
gi Ternakan Diberi Perkhidmatan 
Permanian Beradas 2024–2025.

Katanya, satu lagi pengiktirafan 
ialah Anugerah Tangan Emas Ju-
rusuntik Permanian Beradas yang 
dianugerahkan kepada Wan Azlan 
Wan Hussin.

“Kejayaan ini adalah hasil 
komitmen, kerja keras dan pen-
gorbanan seluruh warga Veterinar 

Kelantan, bersama sokongan ker-
ajaan negeri, kerajaan Persekutuan 
serta para penternak.

“Semoga pengiktirafan ini men-
jadi pembakar semangat untuk ter-
us memperkasa sektor penternakan 
dan mengharumkan nama Kelantan 
di persada nasional,” katanya di 
media sosial, pada Isnin.

Beliau memaklumkan,  sempena 
MAHA 2026, JPV Negeri Kelan-
tan menampilkan pelbagai pamer-
an berkaitan sektor penternakan, 
khususnya ruminan dan unggas.

“Pelbagai baka dan hasil inova-
si dalam bidang penternakan turut 
dipamerkan, selain perkongsian 
berkaitan pengurusan ternakan, ke-
sihatan haiwan serta teknologi yang 
dapat membantu meningkatkan 
produktiviti penternak.

“Sektor ternakan merupakan 
antara komponen penting da-
lam memperkukuh keterjaminan 
makanan negara.

“Justeru, usaha memperkasa-
kan penternak melalui teknologi, 
ilmu dan sistem pengurusan yang 
baik perlu terus diberi perhatian,” 
jelasnya.

Beliau turut berharap pameran 
seperti di MAHA dapat memberi 
manfaat serta membuka ruang ke-
pada perkongsian ilmu dan kerjasa-
ma lebih luas dalam membangun-
kan industri ternakan, termasuk di 
Kelantan.

Oleh: Asri Hamat

KFLS 2026 himpun lebih 250 anak muda, cetus 
idea masa depan Kelantan

Peniaga disaran sesuaikan strategi perniagaan 
ikut pasaran - YB Hilmi

KOTA DARULNAIM, 30 Ogos - 
Lebih 250 anak muda daripada pel-
bagai latar belakang dihimpunkan 
menerusi Kelantan Future Leaders 
Summit (KFLS) 2026 bagi mem-
bincangkan hala tuju serta mence-
tuskan idea berkaitan masa depan 
Kelantan.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata, plat-
form berkenaan penting dalam 
memberi ruang kepada generasi 
muda berkongsi pandangan serta 
memikirkan peranan mereka dalam 
membentuk masa depan negeri.

Beliau berkata demikian selepas 
merasmikan KFLS 2026 yang ber-
langsung di Kota Bharu Trade Cen-
tre, semalam.

Menurutnya, pelbagai perspek-
tif diketengahkan menerusi sesi 
Keynote Speech dan KELTalks 
yang merangkumi aspek industri, 
teknologi, penyelidikan, keusaha-
wanan, pembangunan insan dan 
peranan anak muda.

“Dunia sedang berubah. Te-
knologi berkembang, ekonomi 
bergerak dan peluang pekerjaan 
turut berubah.

“Kita tidak boleh hanya menung-
gu perubahan berlaku. Kalau mahu 
Kelantan berubah, kita sendiri perlu 

bersedia untuk berubah,” katanya di 
laman rasmi, hari ini.

Sesi Keynote Speech: ‘Kelan-
tan Future State: Charting the Fu-
ture of Kelantan’ turut menampil-
kan Pengerusi Dagang NeXchange 
Berhad (DNeX) dan Ahli Lembaga 
Pengarah Perbadanan Kemajuan Ik-
tisad Negeri Kelantan (PKINK) Tan 
Sri Dato’ Sri Syed Zainal Abidin 
Syed Mohamed Tahir.

Turut berlangsung, Forum 
KELTalks: ‘Building Future Lead-
ers: Knowledge and Innovation in 
Industries’ yang menampilkan lima 
tokoh kepimpinan mengikut klus-
ter.

Bagi Kluster Usahawan, 
perkongsian disampaikan oleh Pen-
gasas PinkandBelle Sdn. Bhd. Sha-
rifah Nori Bahar manakala Pegawai 
Mal & Sumber Am, Majlis Agama 
Islam dan Adat Istiadat Melayu 
Kelantan (MAIK) Nik Mohd Afif 

Azhan Nik Mohd Naidi mewakili 
Kluster Bina Insan.

Sementara itu, Pakar Perunding 
TSIS dan Pensyarah Universiti Pu-
tra Malaysia (UPM) Prof. Madya 
Dr. Mohd Hanif Yaacob berkongsi 
pandangan menerusi Kluster Pen-
didikan.

Bagi Kluster Industri, sesi berke-
naan menampilkan Healthcare Spe-
cialist and Sustainability Consultant 
Badzli Bakar, manakala Presiden 
Majlis Kepimpinan Kelantan Future 
Leader (KFL) Wan Amar Faheem 
mewakili Kluster Anak Muda.

YB Zamakhshari berkata, anak 
muda perlu mengambil peluang 
yang tersedia untuk meningkatkan 
keupayaan diri, meneroka bidang 
baharu dan menghasilkan penyele-
saian yang mampu memberi man-
faat kepada masyarakat.

“Anak muda perlu berani men-
cipta peluang, berani mencuba dan 

lebih penting, menjadi sebahagian 
daripada penyelesaian, bukan seka-
dar membawa masalah,” ujarnya.

Dalam program sama, Pelan 
Pembangunan Belia Kelantan 2033 
turut dibentangkan sebagai an-
tara usaha mempersiapkan gener-
asi muda yang bakal meneruskan 
amanah pembangunan negeri pada 
masa hadapan.

Menurut YB Zamakhshari, per-
sediaan generasi muda perlu diberi 
perhatian supaya mereka mampu 
berdepan perubahan teknologi, 
ekonomi dan landskap pekerjaan 
yang semakin dinamik.

Beliau turut merakamkan peng-
hargaan kepada Kelantan Future 
Leaders Institute (KFLI) atas usaha 
menyediakan platform yang meng-
himpunkan anak muda daripada 
pelbagai latar untuk berkongsi idea 
dan membincangkan masa depan 
Kelantan.

Oleh: Syamimi Manah

KOTA DARULNAIM, 1 Sep-
tember – Para peniaga perlu berani 
menyesuaikan strategi perniagaan 
mengikut perubahan cara pembe-
lian masyarakat, perkembangan 
jualan dalam talian serta persain-
gan harga yang semakin terbuka 
bagi memastikan kelangsungan 
perniagaan dalam suasana ekonomi 
yang semakin mencabar.

Ahli Dewan Undangan Negeri 
(ADN) Guchil merangkap Exco 

Kerajaan Tempatan, Perumahan, 
Kesihatan dan Alam Sekitar YB 
Hilmi Abdullah berkata kekuatan 
sesebuah persatuan peniaga bukan 
hanya bergantung kepada kepimp-
inan, sebaliknya turut didukung 
oleh kesatuan, sokongan dan ker-
jasama seluruh ahlinya.

“Peniaga hari ini juga perlu 
berani menyesuaikan diri dengan 
perubahan cara membeli masyar-
akat, perkembangan jualan dalam 
talian serta persaingan harga yang 

semakin terbuka,” katanya.
Beliau berkata demikian men-

erusi perkongsian di media sosialn-
ya selepas merasmikan Mesyuarat 
Agung Tahunan Persatuan Pem-
borong dan Peruncit Pasar Borong 
Sri Guchil Kali Ke-20/2026 di 
Pasar Borong Sri Guchil, di sini, 
semalam.

Dalam pada itu, beliau mer-
akamkan ucapan tahniah kepada 
seluruh ahli Persatuan Pemborong 
dan Peruncit Pasar Borong Sri Gu-

chil atas usaha mengekalkan pen-
gurusan persatuan tersebut sehing-
ga terus bergerak aktif.

Beliau turut mengingatkan, ak-
tiviti perniagaan juga boleh menja-
di jalan untuk memperoleh pahala 
apabila dilaksanakan dengan penuh 
kejujuran, amanah serta menjaga 
hak pelanggan.

“Islam mengangkat kedudukan 
peniaga yang benar dan amanah, 
justeru golongan peniaga perlu 
memastikan urusan perniagaan 
dilaksanakan berlandaskan nilai 
dan akhlak yang baik,” jelasnya. 

Sehubungan itu, beliau ber-
harap Persatuan Pemborong dan 
Peruncit Pasar Borong Sri Guchil 
terus kukuh dan maju serta mampu 
melahirkan generasi pelapis penia-
ga yang lebih kreatif dan berdaya 
saing.

Oleh: Irham Hilmi Hashim

KOTA DARULNAIM, 27 Ogos 
– Seminar Kepimpinan Strategik 
Anak Muda (KARISMA) 1.0 2026 
menjadi wadah memperkukuh 
kompetensi anak muda melalui 
penguasaan ilmu, kemahiran 
menyelesaikan masalah dan keu-
payaan mengemukakan pandangan 
bernas sebagai persediaan mela-
hirkan barisan pemimpin berwiba-
wa.

Exco Belia, Sukan, NGO 
dan Perpaduan Masyarakat YB 
Zamakhshari Muhamad berkata, 
kepimpinan tidak semestinya ber-
gantung pada jawatan atau kedudu-
kan, sebaliknya nilai seseorang 
pemimpin turut ditentukan oleh 
ilmu, pandangan dan kemampuan 
menawarkan penyelesaian.

Menurutnya, prinsip Leader-
ship is by Proposition menekankan 
kepentingan membina kompe-
tensi sehingga seseorang mampu 
menyumbangkan pandangan dan 
penyelesaian yang bernilai meski-
pun tanpa memegang jawatan ras-
mi.

“Walaupun tidak memegang 
apa-apa posisi, pandangan kita 
tetap diperlukan. Sebab itu anak 
muda perlu terus bina kompeten-
si,” katanya.

Beliau berkata demikian me-
nerusi perkongsian di media so-
sial selepas merasmikan Seminar 
Kepimpinan Strategik Anak Muda 
(KARISMA) 1.0 2026 di sebuah 
hotel, di Bandar Baru Tunjong, 
semalam.

YB Zamakhshari memaklum-
kan, penguasaan ilmu menjadi asas 
kepada pembinaan kompetensi 
kerana seseorang pemimpin perlu 
sentiasa meningkatkan pengeta-
huan dan keupayaan diri sebelum 
mampu menyumbang secara berk-

esan.
“Nak kompeten, kena ada ilmu. 

Nak ada ilmu, kena belajar,” katan-
ya.

Menurutnya, kepentingan per-
sediaan tersebut semakin besar 
apabila sebahagian peserta KA-
RISMA kini berada dalam ruang 
pembuatan keputusan berkaitan 
kepimpinan negeri.

Justeru, mereka perlu berada 
dalam sesuatu ruang kepimpinan 
dan mesti memahami isu yang dib-
incangkan serta rasional di sebalik 
sesuatu keputusan.

“Jangan sekadar ada tempat di 
meja. Faham apa yang sedang dib-
incangkan di meja itu,” ujarnya.

Beliau turut menjelaskan, KA-

RISMA antara lain dirangka un-
tuk menyediakan anak muda yang 
berilmu, kompeten dan bersedia 
memikul amanah apabila diberikan 
tanggungjawab kepimpinan.

Tambahnya, seseorang pem-
impin yang mempunyai pengeta-
huan, kemampuan memahami 
isu serta keupayaan menawarkan 
penyelesaian akan terus menjadi 
rujukan meskipun tidak memegang 
sebarang jawatan.

Sehubungan itu, beliau ber-
harap peserta KARISMA meman-
faatkan ruang pembelajaran dan 
pembangunan kepimpinan yang 
disediakan untuk meningkatkan 
pengetahuan serta kemahiran mas-
ing-masing.

KARISMA perkukuh kompetensi anak muda, 
lahir pemimpin berwibawa

TVET buka laluan pengajian dan kerjaya 
lebih luas untuk pelajar tahfiz

Oleh: Irham Hilmi Hashim

Oleh: Irham Hilmi Hashim

KOTA DARULNAIM, 27 Ogos 
– Pelajar tahfiz di Kelantan berpe-
luang meneroka laluan pengajian 
dan kerjaya yang lebih luas me-
nerusi kerjasama strategik antara 
institusi pendidikan Islam, Pen-
didikan dan Latihan Teknikal dan 
Vokasional (TVET) serta indus-
tri.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, usaha mem-
perluas akses kepada bidang TVET 
penting bagi melengkapkan pelajar 
tahfiz dengan kemahiran teknikal 
dan kompetensi profesional yang 
memenuhi keperluan industri 
semasa.

Menurutnya, pendekatan itu 
membolehkan pelajar tahfiz mem-
peroleh kelayakan kemahiran yang 
diiktiraf di samping menyediakan 
hala tuju kerjaya yang lebih jelas 
selepas menamatkan pengajian.

“Kita mahu membuka ruang 
yang lebih luas kepada anak-anak 
tahfiz untuk meneruskan pengaji-
an dalam bidang TVET, memper-
oleh kemahiran yang diiktiraf serta 
mempunyai laluan kerjaya yang 
lebih jelas selepas tamat pengaji-
an,” katanya.

Beliau berkata demikian men-
erusi perkongsian di media sosial 
selepas menerima kunjungan pihak 
TVETMARA Pasir Mas di pe-
jabatnya di Yayasan Islam Kelan-
tan (YIK), Tunjong, Kota Bharu, 

hari ini.
Menurutnya, pertemuan itu 

memberi tumpuan kepada peluang 
melanjutkan pengajian dalam bi-
dang TVET serta pembentukan 
laluan kerjaya khusus bagi pelajar 
tahfiz melalui kerjasama dengan 
pihak industri.

Beliau memaklumkan, pen-
guasaan kemahiran teknikal dap-
at menjadi nilai tambah kepada 
kekuatan hafazan dan pengajian 
agama yang dimiliki pelajar tahfiz, 
sekali gus meningkatkan keboleh-
pasaran mereka dalam dunia pek-
erjaan.

“Sinergi antara institusi pen-
didikan Islam, penyedia TVET dan 
industri juga mampu membentuk 
ekosistem pendidikan yang lebih 

seimbang dengan menggabungkan 
penguasaan ilmu agama, kemahi-
ran teknikal dan profesionalisme.

“Pada masa sama, pendekatan 
tersebut dapat memperluas pilihan 
pendidikan pelajar tahfiz agar po-
tensi mereka tidak terbatas kepada 
bidang pengajian agama, sebalikn-
ya turut berkembang dalam bidang 
teknikal dan kemahiran yang se-
laras dengan minat serta keperluan 
pasaran pekerjaan,” jelasnya.

Beliau berharap pertemuan 
bersama TVETMARA Pasir Mas 
itu menjadi titik awal kepada ker-
jasama yang lebih tersusun antara 
pihak berkaitan bagi menyediakan 
laluan pendidikan dan kerjaya yang 
bersesuaian kepada pelajar tahfiz di 
Kelantan.

Usaha itu juga diharapkan dap-
at melahirkan generasi tahfiz yang 
kukuh dalam penguasaan ilmu 
agama dan memiliki kemahiran 
teknikal dan kompetensi profe-
sional yang membolehkan mereka 
bersaing serta menyumbang dalam 
pelbagai sektor.

Langkah Merdeka DUN Meranti satukan 
MB Kelantan-500 rakyat

Empat usahawan wanita Kelantan wakili 
Malaysia ke Ekspo ASEAN di Korea

Oleh: Norzana Razaly

K E B E R K A T A N

PASIR MAS, 31 Ogos – Menteri 
Besar Kelantan YAB Dato’ Pan-
glima Perang Ustaz Dato’ Mohd 
Nassuruddin Daud menterjemah-
kan semangat kemerdekaan melalui 
penyertaan dalam program Lang-
kah Merdeka DUN Meranti 2026 
dengan berjalan kaki sejauh kira-
kira empat kilometer bersama 500 
rakyat di Meranti, hari ini.

Program anjuran Pusat Khidmat 
DUN Meranti itu menjadi wadah 
menyemarakkan semangat patriot-
isme dan kebersamaan rakyat sem-
pena sambutan Hari Kebangsaan 
ke-69.

Acara bermula di Tapak Pasar 
Pagi Kampung Meranti kira-kira 
pukul 8 pagi sebelum peserta mel-
alui beberapa lokasi utama di seki-
tar Meranti dan kembali ke lokasi 
sama sekitar pukul 10 pagi.

Laluan Langkah Merdeka mem-
bawa peserta menyusuri kawasan 
sekitar Klinik Kesihatan Meranti, 
Sekolah Kebangsaan (SK) Meranti, 

Jalan Meranti dan Masjid At-Taq-
wa Kampung Cherang Meranti 
sebelum melengkapkan perjalanan 
di Tapak Pasar Pagi Kampung Me-
ranti.

Sepanjang perjalanan, Menteri 
Besar Kelantan diiringi isteri Datin 
Panglima Perang Ustazah Wan Nor 
Hanita Wan Yaacob dan anak-anak 
berjalan bersama rakyat dalam sua-
sana santai sambil menyemarakkan 
semangat cintakan negara menerusi 
pendekatan yang dekat dengan ko-
muniti.

Beliau menyifatkan penganjuran 
program berkonsepkan riadah itu 

turut mencerminkan penghayatan 
kemerdekaan yang tidak terbat-
as kepada acara rasmi, sebaliknya 
diterjemahkan melalui penyertaan 
rakyat, perpaduan komuniti dan se-
mangat kebersamaan.

“Penyertaan kira-kira 500 rakyat 
bersama kepimpinan negeri dalam 
Langkah Merdeka DUN Meranti 
memperlihatkan semangat patriot-
isme terus subur di peringkat akar 
umbi, selain mempererat hubungan 
antara pemimpin dengan masyar-
akat menerusi aktiviti yang sihat 
dan inklusif,” katanya ketika di-
hubungi, hari ini. 

Selain acara berjalan kaki, sam-
butan berkenaan turut diisi dengan 
persembahan pidato dan sajak serta 
pertandingan pulut berhias, basikal 
berhias dan mewarna.

Program yang mengangkat slo-
gan “Bersama Merdeka!” itu seka-
li gus menyediakan ruang kepada 
masyarakat setempat dan perantau 
anak Kelantan di di seluruh negara 
yang pulang bercuti sempena cuti 
am dan cuti sekolah. 

Para peserta daripada pelbagai 
peringkat usia itu bersama-sama 
menghayati erti kemerdekaan dalam 
suasana muhibah dan kekitaan.

KOTA DARULNAIM, 23 Ogos 
- Empat usahawan wanita Kelan-
tan terpilih mewakili Malaysia 
ke peringkat ASEAN menerusi 
penyertaan dalam ASEAN Wom-
en MSMEs Acceleration Expo di 
Seoul, Republik Korea pada 25 
hingga 26 Ogos ini.

Exco Kebajikan, Pembangunan 
Keluarga dan Wanita YB Dato’ 
Rohani Ibrahim berkata, empat us-
ahawan berkenaan ialah Wan Hab-
sah Wan Ahmad atau lebih dikenali 
sebagai Chef Ustazah, Siti Rahayu 
Ahmad, Nor Azura Abdullah dan 
Anis Ayuni Mohammed.

“Tahniah kepada Ustazah Wan 
Habsah Wan Ahmad, usahawan 
pelbagai produk makanan jenama 
Chef Ustazah, Puan Siti Rahayu 
Ahmad, usahawan Maruku, Puan 
Nor Azura Abdullah, usahawan 
The Batik Craft dan Puan Anis 
Ayuni Mohammed, usahawan 
Kuaci Ketawa,” katanya menerusi 
laman rasmi, pada Khamis.

Menurut Dato’ Rohani, Chef 

Ustazah merupakan penerima 
Anugerah Tokoh Sayyidatina 
Khadijah al-Khuwailid sempena 
Sambutan Hari Sayyidatina Khad-
ijah (HSK) 2021, manakala Nor 
Azura menerima Anugerah Tokoh 
Aktivis Cakna Kebajikan pada 
2025 sempena Hari Kebajikan 
Negeri Kelantan.

Katanya, pemilihan empat usa-
hawan berkenaan merupakan pen-
capaian membanggakan selepas 

mereka berjaya dipilih daripada 
242 usahawan wanita Malaysia 
yang mengikuti IDEAS Project 
Malaysia sejak 2022.

“IDEAS Project Malaysia ia-
lah sebuah inisiatif pembangunan 
sosial yang memberi fokus kepa-
da pemberdayaan komuniti mel-
alui latihan, sokongan dan peluang 
keusahawanan di bawah kelo-
laan KUSKOP dan UMK sebagai 
penyelaras projek bersama pel-

bagai agensi pelaksana yang lain,” 
ujarnya.

Tambahnya, penyertaan di 
Seoul itu akan memberi peluang 
kepada usahawan terbabit mem-
bawa produk masing-masing ke 
pasaran lebih luas, sekali gus mem-
buka ruang untuk memperkenalkan 
jenama tempatan ke pasaran an-
tarabangsa.

Beliau berkata, ekspo terse-
but merupakan acara utama di 
bawah program Enhancing Digital 
Economy Participation for ASE-
AN Women MSMEs (IDEAS 
Project) yang dibiayai menerusi 
ASEAN-Korea Cooperation Fund 
(AKCF).

“Saya mendoakan semua usa-
hawan wanita hebat ini akan dapat 
melangkah dengan lebih jauh den-
gan membawa jenama dan produk 
masing-masing, sekali gus meng-
harumkan nama Malaysia dan 
Kelantan khususnya.

“Anda semua telah buktikan 
perniagaan patuh syariah dan pro-
duk tempatan juga mampu melang-
kah ke pasaran dunia,” katanya.

Oleh: Syamimi Manah



18 OGOS-SEPTEMBER 2026

Lebih 100 gerai meriahkan Ekspo 
Keusahawanan dan Jualan PMBI 2026

K E S E J A H T E R A A N

KOTA BHARU, 3 September 
- Lebih 100 gerai memeriahkan 
Ekspo Keusahawanan dan Jualan 
PMBI 2026 yang terdiri daripada 
usahawan bumiputera dari seluruh 
Malaysia. 

Timbalan Menteri Besar Kelan-
tan YB Dato’ Dr. Mohamed Fadzli 
Hassan berkata kehadiran penia-
ga terbabit wajar dihargai kerana 
mereka sentiasa hadir bagi menjay-
akan program keusahawanan silang 
negeri. 

Beliau turut merakamkan jutaan 
terima kasih, setinggi-tinggi peng-
hargaan dan tahniah kepada semua 
peserta ekspo serta pemilik gerai 
yang hadir ke negeri Kelantan.

“Saya ingin mengambil kesem-
patan untuk mengucapkan jutaan 
terima kasih dan setinggi-tinggi 
penghargaan serta tahniah kepada 
semua peserta ekspo dan pemilik 
gerai yang jumlahnya tidak kurang 
daripada 100 buah gerai.

“Mereka sebenarnya terdiri dar-
ipada peniaga-peniaga tetap setiap 
kali karnival keusahawanan di-
adakan. Inilah orang yang sentiasa 
datang dan menjayakan ekpo yang 
dibuat di seluruh negara,” katanya 
ketika merasmikan ekspo terse-
but di PUTIK, Pengkalan Chepa, 
malam tadi.

Beliau mewakili pihak kerajaan 
negeri  serta rakyat negeri Kelan-
tan turut mengalu-alukan kehadiran 
semua peserta ekspo dan pemilik 

gerai ke Kelantan.
Dalam pada itu, beliau mengin-

gatkan peniaga supaya memastikan 
rezeki yang dicari datang daripada 
sumber halal serta perniagaan yang 
dijalankan menepati hukum syariah 
bagi memperoleh pendapatan yang 
berkat.

“Allah SWT memberikan suatu 
yang sangat jelas betapa pentingnya 
kita berusaha. Usaha yang terbe-
sar dalam kehidupan manusia bagi 
mencari rezeki adalah perniagaan.

“Namun dalam pada kita men-
cari rezeki seperti berniaga, henda-
klah sentiasa ingat bahawa rezeki 
yang kita cari mesti sumbernya ha-
lal dan perniagaan yang dilakukan 
menepati hukum syariah supaya 
pendapatan yang diperoleh itu ber-
kat. 

“Ini tiga unsur utama dalam 
mencari rezeki ialah memastikan 
sumbernya halal, cara atau kaedah 

perniagaan menepati syariat dan 
hasil yang diperoleh mendapat ke-
berkatan daripada Allah SWT,” ka-
tanya.

Tambahnya, peniaga juga perlu 
memastikan apa yang diusahakan 
mesti halalan toyyiba.

“Pastikan kalau kita jual ba-
rangan dan sebagainya, barangan 
dan pakaian tidak ada cacat celanya 
sebagaimana yang diiklankan.

“Kalau kita menjual barang 
makanan dan sebagainya, pastikan 
barang makanan yang kita jual da-
lam keadaan yang baik dan sempur-
na,” katanya.

Mengulas mengenai kemuncu-
lan Kumpulan Hijaz yang membuat 
persembahan pada program terse-
but, Dato’ Dr. Mohamed Fadzli ber-
kata, kumpulan berkenaan masih 
mempunyai ramai peminat.

Katanya, kehadiran Hijaz pada 
malam berkenaan turut mengimbau 

kembali zaman kegemilangan nasy-
id suatu ketika dahulu.

“Kita mahukan supaya nasyid 
ini dikembalikan kegemilangann-
ya.

“Untuk tujuan tersebut, insya 
Allah bersempena dengan sambu-
tan 36 tahun Kerajaan Kelantan 
dengan dasar ‘Membangun Bersa-
ma Islam’ pada bulan Oktober nan-
ti, salah satu daripada acara besar 
yang akan kita adakan adalah karni-
val nasyid,” katanya.

Menurutnya, menerusi karnival 
berkenaan, semua kumpulan nasyid 
yang pernah masyhur di Malaysia 
pada suatu ketika dahulu akan di-
himpunkan.

Hadir sama, Pengerusi Ja-
watankuasa Ekspo Keusahawanan 
dan Jualan PMBI 2026 yang juga 
Ahli Dewan Negeri (ADN) Peng-
kalan Pasir YB Nasrif Daud dan 
timbalannya, YB Saizol Ismail.

Oleh: Asri Hamat

Saya ingin mengambil 
kesempatan untuk 
mengucapkan jutaan terima 
kasih dan setinggi-tinggi 
penghargaan serta tahniah 
kepada semua peserta 
ekspo dan pemilik gerai 
yang jumlahnya tidak 
kurang daripada 100 buah 
gerai,” 

KOTA DARULNAIM, 27 Ogos 
- Timbalan Menteri Besar  Kelan-
tan YB Dato’ Dr Mohamed Fadzli 
Dato’ Hassan menyertai Fun Walk 
Guillemard 2026 sempena sambu-
tan 102 Tahun Jambatan Guille-
mard yang ikonik itu dan sambu-
tan Maulidur Rasul, di pekarangan 
Masjid, Kusial Bharu, Tanah Mer-
ah pada Selasa.

Menurutnya, program san-
tai sambil beriadah itu memberi 
ruang kepada masyarakat mel-
akukan aktiviti sihat di samping 
dapat mengeratkan ukhuwah serta 
menyemarakkan kecintaan kepada 
Rasulullah SAW.

Dalam program berkenaan, be-

liau turut meninjau perkembangan 
kerja-kerja penambahbaikan di ka-
wasan Jambatan Guillemard.

“Alhamdulillah, usaha mence-
riakan dan memperindah kawasan 
ini amat dihargai.

“Terima kasih dan tahniah ke-

pada YB Bahari Mohd Nor atas 
usaha serta inisiatif yang cemer-
lang dalam memastikan kawasan 
bersejarah ini terus dipelihara dan 
diberikan perhatian sewajarnya,” 
katanya dalam media sosial, hari 
ini. 

Tambahnya, kawasan berke-
naan perlu sentiasa berada dalam 
keadaan bersih, ceria, indah dan 
terurus supaya nilai sejarah serta 
identitinya terus terpelihara se-
bagai salah satu khazanah penting 
negeri Kelantan.

TMB Kelantan sertai Fun Walk Guillemard 
sempena 102 tahun jambatan ikonik

SUKMA XXII: Kelantan raih 14 emas, catat 
peningkatan dua edisi berturut-turut

Oleh: Asri Hamat

Oleh: Asri Hamat
KOTA DARULNAIM, 25 Ogos 
– Kontinjen Kelantan menamatkan 
cabaran Sukan Malaysia (SUK-
MA) XXII Selangor 2026 dengan 
meraih 14 pingat emas, enam perak 
dan 16 gangsa, sekali gus menerus-
kan peningkatan pencapaian sele-
pas hanya memperoleh tiga emas 
pada 2022 dan tujuh emas pada 
edisi 2024.

Pencapaian 36 pingat keseluru-
han itu meletakkan Kelantan di 
kedudukan ke-13 temasya.

Sehubungan itu, Exco Belia, Su-
kan, NGO dan Perpaduan Masyar-
akat YB Zamakhshari Muhamad 
berkata, peningkatan jumlah pingat 
emas dalam tiga edisi berturut-turut 
menunjukkan perkembangan posi-
tif prestasi atlet negeri.

“Ini satu perkembangan yang 
wajar kita hargai,” katanya men-
erusi hantaran di media sosial, hari 
ini.

Menurutnya, setiap edisi SUK-
MA perlu dijadikan medan untuk 
menilai pencapaian, mengenal 

pasti kekurangan serta merangka 
penambahbaikan sebagai perse-
diaan menghadapi temasya akan 
datang.

“Di sebalik setiap pingat yang 
diperolehi ada atlet yang berlatih 
berulang kali, jurulatih yang ter-
us membimbing, pegawai yang 
menguruskan pelbagai keperluan 
dan seluruh pasukan yang bekerja 
memastikan anak-anak Kelantan 
dapat memberikan yang terbaik,” 
jelasnya.

Beliau turut merakamkan 

penghargaan kepada seluruh atlet 
Kelantan atas usaha dan keberani-
an membawa nama negeri di pen-
tas SUKMA serta barisan jurulatih 
yang komited membimbing dan 
menambah baik prestasi atlet.

Penghargaan sama turut diberi-
kan kepada pegawai, pengurus 
pasukan, barisan Majlis Sukan 
Negeri Kelantan, bapa angkat ser-
ta seluruh pasukan sokongan yang 
menjayakan gerak kerja kontinjen 
sepanjang temasya berlangsung.

“Tidak dilupakan juga seluruh 
rakyat Kelantan yang tidak pu-
tus-putus memberikan sokongan 
dan doa, terima kasih kerana terus 
bersama mereka.

“Tahniah dan syabas Kontinjen 
Kelantan,” ujarnya.

Dalam saingan edisi kali ini, 
tuan rumah Selangor dinobatkan 
sebagai juara keseluruhan dengan 
kutipan 101 pingat emas, 73 perak 
dan 71 gangsa.

Majlis perasmian SUKMA 
XXII Selangor 2026 disempur-
nakan Duli Yang Teramat Mulia 
Raja Muda Selangor, Tengku Amir 
Shah Ibni Sultan Sharafuddin Idris 
Shah di Aneka Walk, Seksyen 14, 
Shah Alam, malam tadi.


